
Uvod 
 

Sistem javnih nabavki Bosne i Hercegovine je regulisan Zakonom o javnim nabavkama BiH 
("Službeni glasnik BiH" broj 49/04) i različitim provedbenim odnosno podzakonskim propisima. 
 
Zakon o javnim nabavkama BiH definiše opće principe sistema, propisuje postupke javnih nabavki 
te pravnu zaštitu u ovoj oblasti na cjelokupnoj teritoriji Bosne i Hercegovine i vrijedi za postupke 
javnih nabavki na svim nivoima vlasti u Bosni i Hercegovini. Osnovni cilj Zakona jeste uspostava 
okvira za osiguranje funkcionisanja sistema javnih nabavki na pricipima pravične i aktivne 
konkurencije, transparentnosti, nediskriminacije i jednakog tretmana, ekonomičnosti i zakonitosti.  
 
Devet godine primjene Zakona o javnim nabavkama BiH ukazuje na mnogobrojne slabosti 
uspostavljenog sistema javnih nabavki i potrebu njegovog konkretnijeg normiranja, harmonizacije 
sa načelima i procedurama sistema javnih nabavki Europske unije te uvođenja efikasnijih 
mehanizama kontrole cjelokupnog sistema. 
 
U analizi zakonskog okvira sistema javnih nabavki BiH, pripremljenoj u okviru regionalnog projekta 
“Prema efikasnim mehanizmima javnih nabavki država (potencijalnih) kandidata u EU", 
pokušaćemo da identifikujemo probleme aktuelnih normativnih rješenja i damo preporuke za 
njihovo eliminiranje odnosno unaprijeđenje. 
  

http://ceftatradeportal.com/bosnia/images/stories/BH-LCL-M7-A1-0511_Zakon_o_javnim_nabavkama_BiH_SG_49-04.pdf

Zakonski okvir za provođenje javnih nabavki u BiH 

 

1. Ustav, zakoni i podzakonski akti 

 
Ustavni osnov za uređenje sistema javnih nabavki Bosne i Hercegovine je član I. tačka 4. Ustava 
Bosne i Hercegovine - Kretanja roba, usluga, kapitala i lica.1 
 

Jedinstven sistem javnih nabavki, prava, obaveze i odgovornost učesnika u postupku javnih nabavki 
i postupak za kontrolu javnih nabavki u Bosni i Hercegovini su detaljno regulisani Zakonom o 
javnim nabavkama Bosne i Hercegovine (u daljem tekstu: ZJN BiH) i njegovim naknadnim 
amandmanima.2 Naime, Parlamentarna skupština Bosne i Hercegovine je, u skladu sa Ustavom 
Bosne i Hercegovine,3 usvojila ZJN BiH u septembru 2004. godine. Zbog kašnjenja zakonodavnih 
procedura stavljanja van snage ranijih propisa iz ove oblasti, datum stupanja na snagu ZJN BiH je 
različit za različite nivoe vlasti. Tako je na državnom nivou ZJN BiH stupio na snagu u novembru 
2004. godine, na nivou entiteta Federacija Bosne i Hercegovine i Brčko Distrikta Bosne i 
Hercegovine u januaru 2005. godine, a na nivou entiteta Republika Srpska u aprilu 2005. godine.   
 
U skladu sa ZJN BiH, sistem javnih nabavki u Bosni i Hercegovini se dalje reguliše i brojnim 
podzakonskim aktima odnosno provedbenim propisima kao što su odluke, pravilnici, poslovnici i 
uputstva.4 Najvažniji provedbeni propisi su: 

- Odluka o listi ugovornih organa koji su obavezni primjenjivati ZJN BiH i njene izmjene;  

- Odluka o obaveznom korištenju preferencijalnog tretmana domaćeg;  

- Pravilnik o postupku direktnog sporazuma  i njegove izmjene i dopune; 

- Pravilnik o monitoringu postupaka javnih nabavki;  

- Uputstvo o primjeni ZJN BiH i njegove izmjene i dopune; 

- Uputstvo o načinu objavljivanja obavještenja u postupcima javnih nabavki i njegove 

ispravke, izmjene i dopune; 

- Uputstvo o primjeni i korištenju modela standardne tenderske dokumentacije za postupke 

javnih nabavki;  

- Uputstvo o načinu vođenja zapisnika o otvaranju ponuda i njegove izmjene i dopune;  

- Uputstvo o načinu upisa u Registar ugovornih organa i ponuđača u BiH; 

 
Zakon o javnim nabavkama Bosne i Hercegovine, zajedno sa navedenim podzakonskim aktima koji 
uređuju oblast javnih nabavki, je sistemski zakon koji treba da uspostavi efikasan i transparentan 
sistem trošenja javnih sredstava, ali uokviru postojećeg pravnog sistema, a ne izdvojeno od drugih 
zakona i propisa. Naime, postoji čitav niz zakonskih i podzakonskih akata iz drugih oblasti prava 

                                                           
1 Član I. tačka 4. Ustava BiH: „Postoji sloboda kretanja širom Bosne i Hercegovine. Bosna i Hercegovina i entiteti neće 
ometati punu slobodu kretanja, lica, roba, usluga i kapitala širom Bosne i Hercegovine. Nijedan entitet neće provoditi bilo 
kakvu kontrolu na granici između entiteta”. 
2 Zakon o javnim nabavkama BiH, “Službeni glasnik BiH”, broj: 49/04, 19/05, 52/05, 94/05, 8/06, 24/06, 70/06, 12/09 i 
60/10. 
3 Potvrđeno Odlukom Ustavnog suda Bosne i Hercegovine u predmetu broj U 6/07 od 04.10.2008., http://www.ccbh.ba 
/bos/odluke/povuci_pdf.php?pid=149148.  
4 Detaljan spisak propisa o javnim nabavkama u Bosni i Hercegovini posebno je prezentovan u Anexu I ove analize.  

http://www.javnenabavke.ba/index.php?id=10pza&pza=9&jezik=bs
http://www.javnenabavke.ba/index.php?id=10pza&pza=11&jezik=bs
http://www.javnenabavke.ba/index.php?id=10pza&pza=3&jezik=bs
http://www.javnenabavke.ba/index.php?id=10pza&pza=5&jezik=bs
http://www.javnenabavke.ba/index.php?id=10pza&pza=29&jezik=bs
http://www.javnenabavke.ba/index.php?id=10pza&pza=16&jezik=bs
http://www.javnenabavke.ba/index.php?id=10pza&pza=16&jezik=bs

koji su na određeni način važni za javne nabavke u BiH, odnosno propisa koji se supsidijarno 
primjenjuju: 
 

- Upravno pravo odnosno Zakon o upravnom postupku i Zakon o upravnom sporu BiH (ovi 
zakoni najviše dolaze do izražaju u postupku pravne zaštite, odnosno kada nezadovoljni 
ponuđači ulažu prigovor, žalbu, ili tužbu);  

- Ugovorno pravo odnosno Zakon o obligacionim odnosima Federacije BiH i Zakon o 
obligacionim odnosima Republike Srpske (ovi zakoni, preuzeti iz perioda SFRJ, regulišu 
kompletnu materiju ugovornih odnosa. Primjena propisa o obligacionim odnosima počinje 
momentom zaključenja ugovora, uz obavezno uvažavanje i odredbi ZJN BiH. Svakako, 
odredbe propisa o obligacionim odnosima koje se odnose na regulisanje prava i obaveza 
ugovornih strana i kao takve čine sastavni dio nacrta ugovora kao obaveznog dijela 
tenderske dokumentacije, prisutne su kroz čitav postupak javne nabavke); 

- Krivično pravo odnosno krivični zakoni Bosne i Hercegovine, Federacije BiH, Republike 
Srpske i Brčko Distrikta, te zakoni o krivičnom postupku Bosne i Hercegovine, Federacije 
BiH, Republike Srpske i Brčko distrikta (za sistem javnih nabavki naročito su značajne 
odredbe navedenih zakona koje se odnose na krivična djela iz oblasti privrednog kriminala i 
krivična dijela korupcije);  

- Budžetski propisi odnosno zakoni o budžetu i izvršenju budžeta Bosne i Hercegovine, 
Federacije BiH, Republike Srpske i Brčko Distrikta BiH;   

- Ostali značajniji zakoni odnosno Zakon o slobodnom pristupu informacijama u Bosni i 
Hercegovini (radi ostvarivanja prava uvida u ponude drugih ponuđača nakon 
obavještavanja učesnika o odluci o izboru najpovoljnijeg ponuđača), Zakon o sukobu 
interesa u institucijama vlasti BiH (radi odredbi o sukobu interesa u ZJN BiH), te Zakon o 
prekršajima Federacije BiH i Zakon o prekršajima Republike Srpske (radi odredbi o 
postupku revizije u ZJN BiH, po kojima je moguće podići prekršajnu prijavu odnosno 
novčano kazniti službeno lice u ugovornom organu koje je izvršilo promišljenu i namjernu 
povredu odredbi ZJN BiH). 
 
 

Od ostalih dokumenata značajnih za procese javnih nabavki u BiH treba napomenuti i standardna 
pisma u postupcima javnih nabavki i modele standardne tenderske dokumentacije (za otvoreni, 
ograničeni i pregovarački postupak).  
 
Takođe, Vijeće ministara BiH je, u augustu 2010. godine, usvojilo i Strategiju razvoja sistema javnih 
nabavki u Bosni i Hercegovini za period 2010-2015 godina, sa pratećim akcionim planom.5 
Strategija obuhvata prijedloge i preporuke aktivnosti za unaprijeđenje zakonodavnog okvira, 
institucionalnog okvira i administrativnih kapaciteta, obrazovanja, pravne zaštite, sprečavanja 
korupcije u sistemu javnih nabavki, te razvoja i jačanja elektronske komunikacije. 
 

 
 
 
 
 
 
 
 

                                                           
5 Za više informacija vidjeti http://www.javnenabavke.ba/index.php?id=03vij&vij=25&jezik=bs.  

http://www.javnenabavke.ba/index.php?id=03vij&vij=25&jezik=bs

2. Međunarodni standardi 
   

Zakonski okvir javnih nabavki Bosne i Hercegovine je usvojen u skladu sa osnovnim načelima i 
procedurama sistema javnih nabavki Europske unije (u daljem tekstu: EU).  Preciznije, ZJN BiH i 
ranije navedeni provedbeni propisi su pripremani u skladu sa EU direktivama:  
 

- Direktiva Vijeća broj 89/665/EEC, od 21.12.1989., o uskladivanju zakona, propisa i 
upravnih odredbi koji se odnose na primjenu postupaka revizije kod dodjele ugovora o 
javnim nabavkama i javnim radovima;6  

- Direktiva Vijeća broj 92/13/EEC, od 25.02.1992., za uskladivanje zakona, propisa i upravnih 
odredbi koje se odnose na primjenu pravila Zajednice o postupcima nabavke subjekata koji 
djeluju na podrucju vodoopskrbe, energije, prijevoza i telekomunikacija;7 

- Direktiva Vijeća 92/50/EEC, od 18.06.1992., o uskladivanju postupaka dodjele ugovora o 
javnim uslugama;8  

- Direktiva Vijeća 93/37/EEC, od 14.06.1993., o uskladivanju postupaka dodjele ugovora o 
javnim radovima;9  

- i djelimično Direktiva Vijeća 93/38/EEC, od 14.06.1993., o koordiniranju postupaka nabave 
od strane subjekata koji djeluju u sektorima vodoprivrede, energetike, prijevoza i 
telekomunikacija;10 

 
Usvajajući ZJN, Bosna i Hercegovina je ispunila svoju primarnu obavezu, odnosno implementirala je 
dio acquis communautaire iz oblasti javnih nabavki. ZJN BIH je osigurao princip „efikasnosti 
korištenja javnih sredstava“, na transparentan način, potičući konkurenciju među dobavljačima, te 
integritet javnih nabavki.  
 
ZJN BiH daje mogućnost uspostavljanja jedinstvenog tržišta javnih nabavki u Bosni i Hercegovini, 
jedinstvenog ekonomskog prostora, jedinstvene administracije u oblasti javnih nabavki, i stvara 
pretpostavke za uključivanje Bosne i Hercegovine u jedinstveno evropsko tržište. 
 
Međutim, ZJN BiH i provedbeni propisi se nisu redovno harmonizirali i unaprijeđivali u skladu sa 
direktivama i pravnom stečevinom EU, iako je to međunarodna obaveza Bosne i Hercegovine po 
Sporazumu o stabilizaciji i pridruživanju11 i tzv. trećem Europskom partnerstvu12. Tako je Bosna i 
Hercegovina jedina zemlja u regiji koja u svojim propisima o javnim nabavkama nema 
implementirane aktuelne EU Direktive:  
 
 

- Direktiva EU Parlamenta i Vijeća broj 2004/17/EC, od 31.03.2004., kojom se usklađuju 
postupci nabave subjekata koji djeluju u sektoru vodnog gospodarstva, energetskom i 
prometnom sektoru te sektoru poštanskih usluga;13 

                                                           
6 Official Journal L 395, 30/12/1989. 
7 Official Journal L 076, 23/03/1992. 
8 Official Journal L 209, 24/07/1992. 
9 Official Journal L 199, 09/08/1993. 
10 Ibid. 
11 "Službeni glasnik BiH- Međunarodni ugovori", broj: 10/08. 
12 Odluka Vijeća EU br. 211/2008 od 10.3.2008., kojom se definiše 177 prioriteta djelovanja zemlje u približavanju 
punopravnom članstvu u EU. 
13 Official Journal L 134, 30/04/2004. 

- Direktiva EU Parlamenta i Vijeća broj 2004/18/EC, od 31.03.2004., o koordinaciji postupaka 
za dodjelu ugovora o javnim radovima, ugovora o javnim nabavkama te ugovora o pružanju 
javnih usluga;14  

- Direktiva EU Parlamenta i Vijeća broj 2007/66/EC, od 11.12.2007., kojom se izmjenjuju i 
dopunjuju Direktive Vijeća broj 89/665//EEC i 92/13/EEC vezano uz poboljšanu 
učinkovitost postupka revizije u vezi s dodjelom ugovora o javnim nabavama;15 i 

- Direktiva EU Parlamenta i Vijeća broj 2009/81/EC, od 13.05.2009., kojom se usklađuju 
postupci nabave za određene ugovore o radovima, ugovore o nabavi robe i ugovore o 
uslugama u području odbrane i sigurnosti, te izmjenjuju i dopunjuju Direktiva Vijeća broj 
2004/17/EZ i 2004/18/EZ.16 

 
Takođe, ZJN BiH se nije unaprijeđivao i usklađivao ni u skladu sa brojnim nedostacima i praktičnim 
problemima uočenim u njegovoj devetogodišnjoj implementaciji na terenu. Konačno, odredbama 
ZJN BiH se ne tretiraju niti uspostavljaju standardi novije generacije, kao što su ekološki standardi i 
zaštita životne sredine, promoviranje tehnoloških ili drugih inovacija, ili poticanje društvene 
odgovornosti.  
 
Upravo iz navedenih razloga, izvještaji relevantnih međunarodnih i domaćih institucija i 
organizacija17, već duže vremena, ističu da je aktuelni sistem javnih nabavki Bosne i Hercegovine 
zastario i uveliko prevaziđen, te da je neophodno donošenje potpuno novog ZJN BiH.      
 

3. Analiza ZJN BiH i provedbenih propisa 
 

ZJN BiH se sastoji od 57 (pedesetsedam) članova, podjeljenih u šest poglavlja:  
 

- poglavlje I – Opće odredbe;  
- poglavlje II – Postupci dodjele ugovora u kategoriji domaćih vrijednosnih razreda;  
- poglavlje III - Dodjela ugovora ispod domaćih vrijednosnih razreda;  
- poglavlje IV – Primjena ZJN BiH (Institucije i postupak revizije);  
- poglavlje V – Usvajanje podzakonskih akata; i  
- poglavlje VI – Prijelazne odredbe, prestanak važenja, stupanje na snagu.  

 
ZJN BiH takođe sadrži i dva Aneksa:  
 

- Aneks I - koji donosi listu aktivnosti u vezi sa javnim nabavkama radova; i  
- Aneks II - koji sadrži: 

- Dio A – koji utvrđuje listu prioritetnih usluga,  
- Dio B – koji utvrđuje listu neprioritetnih usluga, te  
- Dio C – koji nabraja usluge čije se nabavke izuzimaju od primjene ZJN BiH.  

 

                                                           
14 Ibid. 
15 Official Journal L 335, 20/12/2007. 
16 Official Journal L 216/76, 20/08/2009. 
17 Npr. Evropska komisija, Izvještaj o napretku Bosne i Hercegovine u 2012. godini, http://www.dei.gov.ba/dei/ 
dokumenti/prosirenje/Archive.aspx?template_id=88&pageIndex=1; OECD SIGMA, Bosnia and Herzegovina assessment, 
March 2012., http://www.oecd.org/site/sigma/publicationsdocuments/BiH_Assess_2012.pdf; Transparency 
International BiH, Studija sistema nacionalnog intergriteta 2013., http://ti-bih.org/5856/studija-sistema-nacionalnog-
integriteta/; Udruženje građana „Tender“ Banja Luka, http://www.tender.ba/index.php?option=com_content&view= 
article&id=5&Itemid=4&lang=sbh i sl.        

http://www.dei.gov.ba/dei/%20dokumenti/prosirenje/Archive.aspx?template_id=88&pageIndex=1
http://www.dei.gov.ba/dei/%20dokumenti/prosirenje/Archive.aspx?template_id=88&pageIndex=1
http://www.oecd.org/site/sigma/publicationsdocuments/BiH_Assess_2012.pdf
http://ti-bih.org/5856/studija-sistema-nacionalnog-integriteta/
http://ti-bih.org/5856/studija-sistema-nacionalnog-integriteta/
http://www.tender.ba/index.php?option=com_content&view=%20article&id=5&Itemid=4&lang=sbh
http://www.tender.ba/index.php?option=com_content&view=%20article&id=5&Itemid=4&lang=sbh

Bitna karakteristika ZJN BiH jeste njegov reformski karakter, odnosno uvođenje integralnog i 
decentraliziranog sistema javnih nabavki u Bosni i Hercegovini. Preciznije, ZJN BiH uvodi 
zajedničke propise o javnim nabavkama za cijelu državu i prilagođen je administrativnom uređenju 
države, odnosno na jedinstven način pokriva sve javne institucije na svim nivoima vlasti: državne 
institucije u Bosni i Hercegovini, kao i javne institucije u oba entiteta, Brčko Distriktu i lokalnim 
vlastima. ZJN BiH reguliše sve nivoe postupaka javnih nabavki i odgovornost za javne nabavke daje 
ugovornim organima. Konačno, ZJN BiH uspostavlja i tijela nadležna za njegovu implementaciju, 
odnosno Agenciju za javne nabavke Bosne i Hercegovine (u daljem tekstu: AJN BiH)18 i Ured za 
razmatranje žalbi Bosne i Hercegovine (u daljem tekstu: URŽ BiH),19 državne institucije koje treba 
da osiguravaju pravilnu primjenu ZJN BiH i odgovarajuće žalbene procedure po postupcima javnih 
nabavki u cijeloj zemlji.         
 

3.1. Ugovorni organi  

Odredbama ZJN BiH obuhvaćeni su svi ugovori o javnim nabavkama roba, usluga i radova, a koje 

dodjeljuju ugovorni organi.  Definicije ugovora o javnoj nabavci roba, usluga i radova su u skladu sa 

definicijama i značenjima tih termina koje se koriste i u EU direktivama za robe, usluge i radove. 

Postoje tri kategorije ugovornih organa koji treba da se pridržavaju odredbi ZJN BiH: 

1. svi organi uprave na državnom, entitetskom i nivou Brčko Distrikta, odnosno kantonalnom, 

gradskom i opštinskom nivou; 

2. svi javni subjekti i/ili privredna društva koji su od općeg interesa i nemaju industrijski ili 

komercijalni karakter, koji imaju svojstvo pravnog lica, i koje organi uprave većinskim 

djelom finansiraju. ili u kojima vrše nadzor nad upravljanjem, ili su u većinskom sastavu 

njihovih upravnih, upravljačkih  i nadzornih odbora; 

3. sva javna društva/preduzeća nad kojim ugovorni organ može vršiti dominantan uticaj po 
osnovu vlasništva, finansijskog učešća ili po osnovu pravila o upravljanju, a koja vrše 
djelatnosti:  
- osiguranja ili rada fiksnih mreža s ciljem pružanja javnih usluga u vezi s proizvodnjom, 

transportom ili distribucijom vode, električne energije, plina ili toplotne energije i 
snabdjevanje takvih mreža vodom, električnom energijom, plinom ili toplotnom 
energijom; 

- eksploatacije geografske lokacije sa svrhom istraživanja ili crpljenja nafte, plina, uglja ili 
drugih čvrstih goriva, ili smještaja zračne, morske ili riječne luke ili drugih terminala za 
prijevoznike u zračnom, morskom ili riječnom saobraćaju;   

- rada mreža koje pružaju usluge javnog prijevoza putem željeznice, metroa, tramvaja, 
trolejbusa, autobusa ili žičare; 

- osiguranja ili rada javnih telekomunikacionih sistema ili pružanje jedne ili više javnih 
telekomunikacionih usluga. 

 

                                                           
18 AJN BiH je upravna organizacija sa statusom pravnog lica i za svoj rad odgovara Vijeću ministara Bosne i Hercegovine. 
Sjedište AJN BiH je Sarajevu, sa filijalama u Banja Luci i Mostaru.  Za više informacija o nadležnostima i radu URŽ BiH vidi:  
„Analiza institucionalnog okvira za provođenje javnih nabavku u BiH“, str. 4.  
19 URŽ BiH je samostalna upravna organizacija sa statusom pravnog lica i za svoj rad odgovara Parlamentarnoj Skupštini 
Bosne i Hercegovine. Sjedište URŽ BiH je u Sarajevu. Za više informacija o nadležnostima i radu URŽ BiH vidi: „Analiza 
institucionalnog okvira za provođenje javnih nabavkiu u BiH“, str. 8.       

Definicije ugovornih organa u ZJN BiH su slične definicijama u EU Direktivama. Ipak značajne 
razlike su da ZJN BiH ne pokriva privatna društva/preduzeća koja pružaju komunalne usluge na 
temelju posebnih ili ekskluzivnih prava dodijeljenih od strane javnih organa uprave,20 niti pokriva 
društva/preduzeća/subjekte formirane od strane jednog ili više ugovornih organa.  
 
Takođe, definicije djelatnosti javnih društava/preduzeća, posebno iz oblasti komunalnih usluga, su 
veoma sažete, što predstavlja problem za buduće usklađivanje sa EU direktivama. Naime, ZJN BiH 
zanemaruje specifičnosti komunalnih usluga i, za razliku od aktuelne EU Direktive,21 ne pruža 
fleksibilniji okvir od onog koji se koristi prema klasičnim ugovornim organima (na primjer, sloboda 
korištenja pregovaračkog postupka s prethodnim objavljivanjem obavještenja o nabavci; ili neka 
druga posebna izuzeća, na primjer, izuzeće koje se odnosi na kupovinu energije ili kupovinu goriva 
u cilju proizvodnje energije), što samo dovodi do nepotrebnog formalizma i iscrpljujućih procedura. 
Konačno, iz nepoznatog razloga, djelatnosti poštanskog sektora uopšte nisu normirane odredbama 
ZJN BiH, dok telekomunikacijskog sektora jesu. 
 
Kad su u pitanju javna društva/preduzeća, ZJN BiH predviđa posebnu proceduru za izuzimanje 
javne nabavke kod nekih djelatnosti, ako je tržište za tu relevantnu djelatnost konkurentno. 
Preciznije, kada djelatnosti navedene pod tačkom 3. na prethodnoj stranici (osiguranja ili rada 
fiksnih mreža s ciljem pružanja javnih usluga u vezi s proizvodnjom, transportom ili distribucijom 
vode, električne energije, plina ili toplotne energije…) izvodi jedno ili više društava/preduzeća koja 
nisu javna, Vijeće za konkurenciju Bosne i Hercegovine će, na traženje direktora Agencije za javne 
nabavke, a po osnovu zahtjeva odnosnog ugovornog organa, ocijeniti/izjaviti da li je tržište za datu 
djelatnost (tzv. relevantno tržište) konkurentno. U slučaju da se to relevantno tržište proglasi 
konkurentnim, direktor Agencije za javne nabavke predložit će izmjenu i dopunu ZJN BiH, kojom se, 
u odnosu na konkretnu djelatnost, od obaveze poštivanja ZJN BiH oslobađaju sva definirana javna 
društva/preduzeća koja obavljaju tu djelatnost. 
 
Odredbe ZJN BiH se primjenjuje i na dodjeljivanje ugovora o javnim nabavkama roba, usluga i 
radova koje ugovorni organi direktno ili indirektno subvencioniraju. Ako se barem dio ugovora 
subvencionira, odredbe ZJN BiH se moraju primjenjivati na dodjeljivanje ugovora nezavisno od 
udjela subvencije u ukupnoj vrijednosti nabavke, za razliku od europskih direktiva o ugovorima o 
javnim nabavkama koje  sadrže pravila o minimalnom udjelu subvencije u vrijednosti ugovora.     
 

3.2. Izuzeci od primjene  

Ugovori koji su eksplicitno izuzeti od primjene ZJN BiH su:  

- ugovori koji se odnose na državne tajne, kao što je definirano relevantnim zakonima, 

drugim propisima i upravnim odredbama važećim u Bosni i Hercegovini; 

- ugovori čije izvršenje mora biti popraćeno posebnim mjerama sigurnosti, u skladu s 
relevantnim zakonima, drugim propisima i upravnim odredbama važećim u Bosni i 
Hercegovini; 

- ugovori koji se dodjeljuju u skladu sa sporazumom prema kojem se primjenjuje posebna 
procedura međunarodnih, kreditnih ili donatorskih subjekata; 

- ugovori iz oblasti odbrane koji se odnose na proizvodnju ili trgovinu oružjem, vojnom 
opremom i namjenskim materijalom; 

                                                           
20 Direktiva EU Parlamenta i Vijeća broj 2004/17/EC 
21 Ibid 

- kupovina ili iznajmljivanje, bilo kojim finansijskim sredstvima, zemljišta, postojećih 
objekata ili druge nepokretne imovine ili prava koja iz njih proističu.  

Za navedene izuzetke ZJN BiH ne daje prezicne definicije ili objašnjenja korištenih termina, niti 
prezicira vrste ugovora na koje se izuzeci odnose. To je bitna manjkavost ZJN BiH, jer ostavlja 
dovoljno prostora za različita tumačenja odredbi i njihove eventualne zloupotrebe. U kontekstu 
legislative i prakse javnih nabavki EU jasno je da se, na primjer, posebne mjere sigurnosti odnose na 
ugovore čiji predmet vojna oprema, robe i usluge; njih moraju izvršavati kompanije koje imaju 
posebne certifikate o vojnoj sigurnosti NATO standarda; uključuju povjerljive materijale i tajne čije 
otkrivanje može izazvati ozbiljne rizike od terorizma, sabotaže i špijunaže...22 Prema praksi javnih 
nabavki EU nije primjereno jednako izuzimati od primjene zakona ugovore o radovima na izgradnji 
u svrhu borbe protiv prirodnih katastrofa, kao što su lavine ili poplave, i one koje treba dodijeliti u 
svakodnevnim konkursnim postupcima.23 Takođe, ugovori o javnoj nabavci usluga će biti predmet 
izuzeća ako se odnose na usluge iz oblasti naoružanja, vojne opreme ili namjenskog materijala, na 
primjer, usluge njihove konstrukcije, transporta i održavanja, dok se prema praksi Europskog suda 
pravde ovaj izuzetak primjenjuje samo kada se usluge odnose na proizvode koji se koriste isključivo 
u vojne svrhe.24    
 
Ministarstvo odbrane Bosne i Hercegovine je 2005. godine usvojilo interni pravilnik o javnim 
nabavkama i dodjeli ugovora iz oblasti odbrane,25 prema kojem je glavni postupak za dodjelu 
ugovora pozivni postupak bez objavljivanja obavještenja. Prema podacima iz izvještaja OECD 
SIGMA za 2012. godinu,26 Ministarstvo odbrane BiH je upoznato sa potrebom da prilagodi odredbe 
internog pravilnika o nabavkama sa odredbama aktuelne EU Direktive,27 ali precizan raspored za 
ovu adaptaciju još uvijek nije uspostavljen. 
 
Informacije o podzakonskim aktima o javnim nabavkama Obavještajno sigurnosne agencije Bosne i 
Hercegovine nisu dostupne javnosti, dok Državna agencija za istrage i zaštitu Bosne i Hercegovine u 
javnim nabavkama koristi ZJN BiH, ali ni njihovi izvještaji o nabavkama takođe nisu dostupni 
javnosti.     
 
Bitno je još istaći da se odredbe ZJN BiH uopšte ne primjenjuju na ugovore o koncesijama, ni na 
ugovore u javno-privatnom partnerstvu. Vezano za koncesije, u ZJN BiH se navodi da se one 
dodjeljuju u skladu sa relevantnim zakonima o koncesijama u BiH, ne praveći jasnu razliku između 
ugovora o koncesijama i ugovora o javnim nabavkama, dok se javno-privatno partnerstvo uopšte ne 
pominje u ZJN BiH. U kontekstu legislative i prakse EU, jasno je da i koncesije i javno-privatno 
partnerstvo spadaju u oblast javnih nabavki.  
 
 
 
 
 

                                                           
22 Presuda Europskog suda pravde od 16.10.2003., predmet C-252/01 – Komisija protiv Belgije, http://curia.europa.eu/ 
juris/liste.jsf?language=en&num=C-252/01      
23 Presuda Europskog suda pravde od 02.08.1993., predmet C-107/92 – Komisija protiv Italije, http://eur-lex.europa.eu/ 
smartapi/cgi/sga_doc?smartapi!celexplus!prod!CELEXnumdoc&lg=en&numdoc=61992CJ0107  
24 Ibid. 
25 “Pravilnik o nabavkama u Ministarstvu odbrane Bosne i Hercegovine putem člana 5. (pet) Zakona o javnim nabavkama 
Bosne i Hercegovine” - http://www.mod.gov.ba/files/file/dokumenti/logistika/10_10_%2012_%20LOGISTIKA%20 
Pravilnik%20po%20Clanu%205%20zavrsen.pdf  
26 Vidi fusnotu 27. 
27 Direktiva EU Parlamenta i Vijeća broj 2009/81/EC. 

http://curia.europa.eu/%20juris/liste.jsf?language=en&num=C-252/01
http://curia.europa.eu/%20juris/liste.jsf?language=en&num=C-252/01
http://eur-lex.europa.eu/%20smartapi/cgi/sga_doc?smartapi!celexplus!prod!CELEXnumdoc&lg=en&numdoc=61992CJ0107
http://eur-lex.europa.eu/%20smartapi/cgi/sga_doc?smartapi!celexplus!prod!CELEXnumdoc&lg=en&numdoc=61992CJ0107
http://www.mod.gov.ba/files/file/dokumenti/logistika/10_10_%2012_%20LOGISTIKA%20%20Pravilnik%20po%20Clanu%205%20zavrsen.pdf
http://www.mod.gov.ba/files/file/dokumenti/logistika/10_10_%2012_%20LOGISTIKA%20%20Pravilnik%20po%20Clanu%205%20zavrsen.pdf

3.3. Planovi javnih nabavki, procjena potreba i komisije za javne nabavke 
 

Izrada i usvajanje planova javnih nabavki od strane ugovornih organa, prema ZJN BiH, nije 
obavezno propisano. Ugovorni organi planiraju sredstva za javne nabavke u budžetu. Međutim, ova 
sredstva se planiraju samo kao stavka budžeta predviđena za određene nabavke, ali se ne izrađuju 
posebni planovi javnih nabavki, koji bi bili sastavni dijelovi budžeta i koji bi, prema EU praksama i 
legislativi sadržavali, na primjer, predmet javne nabavke; predračunsku vrijednost 
nabavke/sredstva planiranu za nabavku; sredstva potrebna za provođenje procedure javne 
nabavke (priprema tenderske dokumentacije, objavljivanje nabavke i drugih obavještenja, 
angažovanje stručnih lica u pripremi dokumentacije, rad Komisije za javne nabavke, evaluaciju); 
metod/postupak nabavke; vremenski period za realizaciju nabavke (od momenta iskazivanja 
potrebe za nabavkom do zaključivanja ugovora o nabavci); i osoblje koje će biti angažovano za 
obavljanje procedure javne nabavke. 
Iako planovi javnih nabavki nisu normirani, nalazi državnih i entitetskih službi revizije u mnogo 
slučajeva sadržavaju primjedbe da ugovorni organ nema usvojen, odnosno ne primjenjuje usvojeni 
plan nabavke. 
 
Prema odredbama ZJN BiH, ugovorni organ određuje vrijednost javne nabavke na početku postupka 
javne nabavke. Generalno pravilo je da vrijednost ugovora o javnoj nabavci jeste procijenjena 
ukupna vrijednost, bez uključenog iznosa pripadajućih indirektnih poreza, koju plaća ugovorni 
organ za predmet ugovora. Osnova za procjenu okvirnog sporazuma je procijenjena maksimalna 
vrijednost svih ugovora predviđena za konkretni period i ukupna neto vrijednost pripadajućih 
indirektnih poreza. Potrebni detalji vezani za procjenu ugovorne vrijednosti su relevantno 
razrađeni u Uputstvu o primjeni ZJN BiH.  
 
Ugovornim organima nije dozvoljeno dijeljenje predmeta ugovora s namjerom izbjegavanja 
primjene postupaka javnih nabavki utvrđenih sa ZJN BiH. ZJN BiH eksplicitno zabranjuje svaku 
podjelu ugovora koja nije objektivnim razmatranjem opravdana (na primjer, objektivni tehnički i 
ekonomski razlozi) - ugovor se može dijeliti samo ako su svi dijelovi tako podijeljenog ugovora 
predmet istog postupka o javnoj nabavci, koji je, u skladu s odredbama ZJN BiH, odabran za taj 
cjelokupni ugovor. 
 
Ipak, ZJN BiH odnosno Uputstvo o njegovoj primjeni predviđa i detaljnije razrađuje mogućnost da 
ugovorni organ odluči da podijeli predmet javne nabavke na posebne dijelove, “lotove”. Uslovi za 
donošenje odluke o javnoj nabavkci na lotove su: 
  

- da je moguće objektivno (tehnički i ekonomski) podijeliti predmet javne nabavke na 
dijelove: 

- da se ne radi o zloupotrebi s namjerom izbjegavanja primjene nabavnih postupaka 
utvrđenih ZJN BiH;  

- da je vrijednost lotova uzeta u obzir prilikom vršenja ukupne procjene nabavke; i da je 
- informacija o podjeli predmeta javne nabavke na lotove jasno navedena i u obavještenju o 

nabavci i u tenderskoj dokumentaciji. 
 
Bitno je naglasiti da se za svaki lot može odabrati samo jedna ponuda i dodijeliti samo jedan ugovor. 
 
U skladu sa ZJN BiH, za provođenje postupaka javne nabavke, ugovorni organ obavezan je 
imenovati komisiju za nabavke. Za provođenje postupaka javne nabavke vrijednosti manje od 
domaćeg vrijednosnog razreda, ugovorni organ može imenovati komisiju za nabavke, ali nije u 

obavezi da to učini. Detaljnije odredbe koje se odnose na osnivanje i rad komisije za nabavke su 
navedene u Uputstvu o primjeni ZJN BiH.  
 
Komisija se osniva po naređenju ugovornog organa i sastoji se od neparnog broja članova odnosno 
od najmanje 3 (tri) člana ili, u slučaju ugovora čija procijenjena vrijednost prelazi međunarodni 
vrijednosni razred, od najmanje 5 (pet) članova. Ugovorni organ je obavezan da, među članovima 
komisije, imenuje predsjedavajućeg komisije koji će usmjeravati rad i osigurati pridržavanje 
odredbi ZJN BiH i Uputstva o primjeni ZJN BiH, te sekretara komisije, bez prava glasa, koji pruža 
administrativnu podršku komisiji, priprema zapisnike sa sastanaka i izvještava o njenom radu, 
arhivira dokumentaciju i obavlja ostale zadatke po nalogu predsjedavajućeg komisije.  Prilikom 
imenovanja članova komisije, ugovorni organ mora osigurati da su odabrana lica upoznata sa ZJN 
BiH i podzakonskim aktima, i da barem jedno lice posjeduje stručno znanje o datoj javnoj nabavci. 
Za člana komisije ne može biti imenovano lice koje je u posljednjih pet godina osuđeno za krivično 
djelo koje sadrži elemente korupcije, krivično djelo pranja novca ili krivično djelo primanja ili 
davanja mita, uključujuci djela vezana za finansijski interes BiH ili neke druge države. 
 
Komisija je odgovorna ugovornom organu za ispunjenje zadataka i obavlja samo one zadatke ili 
obaveze koje je ugovorni organ dostavio u pismenoj formi. Ugovorni organ ima pravo da pozove, na 
sopstvenu ili na inicijativu komisije, eksperte gdje je potrebno specifično tehničko ili 
specijalizovano znanje za predmet nabavke, a ne postoji druga alternativa u okviru ugovornog 
organa. Ovi eksperti nemaju pravo glasa i zaposleni su na osnovu ugovora o povremenim i 
privremenim poslovima. 
 
Komisija djeluje u ime ugovornog organa, u granicama datog ovlaštenja. Nakon okončanog 
postupka, komisija daje ugovornom organu preporuku, zajedno sa izvještajem o radu i razlozima 
izdavanja takve preporuke. Ipak, konačnu odluku o dodjeli ugovora donosi ugovorni organ, koji 
snosi odgovornost za javnu nabavku. Ugovorni organ može prihvatiti odluku komisije ili je odbaciti 
i tada je dužan sastaviti zapisnik o razlozima neprihvatanja preporuke komisije. 
 
Komisija odlučuje prostom većinom i djeluje od dana donošenja odluke o njenom formiranju do: 
 

- okončanja svih poslova vezanih za javnu nabavku koje joj u pismenoj formi povjeri ugovorni 
organ, ili 

- do donošenja odluke o prekidu postupka javne nabavke (zaključen je ugovor ili okvirni 
sporazum ili je postupak poništen). 

 
Članovi komisije, bilo da su zaposlenici ugovornog organa ili članovi angažirani izvan ugovornog 
organa, kao i stručnjaci angažirani izvan ugovornog organa, mogu učestvovati u radu komisije tek 
nakon što potpišu izjavu o nepristrasnosti (u odnosu na ponuđače) i izjavu o povjerljivosti rada 
komisije. Izvještaj o broju i predmetu sastanaka komisije, uključujući i zapisnike sa sastanaka koji 
potpisuju svi članovi komisije, priprema se i prilaže uz izvještaj o ukupnom postupku dodjele 
ugovora. 
 
Bitno je primjetiti da ZJN BiH i podzakonski akti nemaju odredbe koje se odnose na javne 
konsultacije sa korisnicima nabavki, na primjer, savjetovanja, ankete, javne rasprave ili sl. Takođe, 
ZJN BiH i Uputstvo o primjeni ZJN BiH nisu predvidili ni rotaciju osoblja koje unutar ugovornih 
organa radi na javnim nabavkama, niti se, prema dostupnim izvještajima, u praksi provodi rotacija 
tog osoblja. 

3.4. Vrijednosni razredi i postupci javnih nabavki 
 
Odredbama ZJN BiH predviđeno je da vrijednost ugovora o javnoj nabavci, odnosno tzv. vrijednosni 
razred, određuje koja će se vrsta postupka javne nabavke primjeniti. Generalno pravilo je da 
prilikom dodjeljivanja ugovora koji prelaze određene vrijednosne razrede, ugovorni organi moraju 
primjenjivati striktnija i formalnija pravila nego kad su vrijednosti ugovora manje, s tim da ne 
postoji donja granica vrijednosnog razreda za primjenu odredbi ZJN BiH.  
 
Preciznije, prema ZJN BiH: 
 

1. Ugovori čija vrijednost nije veća od 6.000,00 KM (šest hiljada konvertibinih maraka), što je i 
najniža vrijednost ugovora o javnim nabavkama u BiH, mogu se dodijeliti direktnim 
sporazumom. Istovremeno, za primjenu direktnog sporazuma ugovorni organ je obavezan 
da osigura da ukupna godišnja vrijednost takvih nabavki ne prelazi 10 % (deset posto) od 
ukupnog godišnjeg budžeta za javne nabavke, te da se pridržava odredbi koje se tiču tačne 
procjene vrijednosti ugovora, uključujući zabranu ili razdvajanje ugovora u svrhu 
izbjegavanja primjene ZJN BiH. 
 

2. Ugovori čija je vrijednost niža od 50.000,00 KM (pedeset hiljada konvertibilnih maraka) u 
slučaju roba i usluga, ili 80.000,00 KM (osamdeset hiljada konvertibilnih maraka) u slučaju 
radova, odnosno ugovori čija je vrijednost niža od primarnog tj. domaćeg vrijednosnog 
razreda, mogu se dodjeljivati na dva načina. Naime, ugovorni organ ima izbor: 
 

- da primijeni formalnija pravila i postupke (otvoreni postupak, ograničeni 
postupak sa pretkvalifikacijom28, pregovarački postupak sa objavljivanjem 
obavještenja o nabavci, pregovarački postupak bez objavljivanja obavještenja o 
nabavci ili konkurs za izradu idejnog rješenja); ili 

- da dodjeli ugovor pridržavajući se pojednostavljenih postupaka (konkurentski 
zahtjev za dostavljanje ponuda ili već pomenuti direktni sporazum). 

 
Otvoreni postupak predstavlja osnovni postupak javnih nabavki u BiH, po kojem svaki 
zainteresirani ekonomski subjekat može podnijeti ponudu. Otvoreni postupak se pokreće 
objavljivanjem obavještenja o nabavci, čime se ekonomski subjekti obavještavaju da 
ugovorni organ namjerava dodijeliti ugovor korištenjem otvorenog postupka, pozivaju da 
podnesu zahtjev za tendersku dokumentaciju, i da nakon toga podnesu ponudu. Ipak, 
ugovorni organ uvijek zahtijeva da se ponuđač ne nalazi niti u jednoj od ličnih situacija kao 
što su, na primjer, da je ponuđač pod stečajem ili u procesu oglašavanje stečaja, da je 
osuđivan u sudskom postupku u smislu njegovog poslovnog ponašanja za kršenje zakona ili 
loše upravljanje, da nije ispunio obaveze u vezi sa plaćanjem doprinosa za socijalno 
osiguranje ili poreza, i sl. Ugovorni organ će također naznačiti koje to zahtjeve u pogledu 
ekonomske i finansijske podobnosti, i tehničke i profesionalne sposobnosti ponuđači 
moraju ispunjavati, a tamo gdje je to primjereno, zahtijevat će da je ponuđač sposoban da 
obavlja profesionalnu djelatnost.  

 

Ograničeni postupak, koji se koristi u slučaju obimnih ili složenih nabavki, i obavezno u 
nabavci konsultantskih usluga, predstavlja postupak u kojem svaki ekonomski subjekat koji 
želi postati kandidat odnosno koji je podnio zahtjev za poziv da učestvuje u ograničenom 
postupku može zatražiti učešće, a gdje ugovorni organ poziva samo kvalificirane kandidate 

                                                           
28 U odredbama ZJN BiH koristi se i kraći termin „ograničeni postupak“, u istom značenju i pod istim uslovima.  

da podnesu ponudu. Znači, ograničeni postupak se sastoji od otvorene pretkvalifikacijske 
faze (u kojoj ugovorni organ odabira, na osnovu istih kriterija izbora koji se koriste u 
otvorenom postupku i koji su specificirani u obavještenju o nabavci, kandidate koji su 
kvalificirani da ih se pozove da dostave ponudu u ograničenom postupku) i ograničene faze 
prikupljanja ponuda (u kojoj ugovorni organ poziva sve kvalificirane kandidate da dostave 
ponudu, te se ponude koje su primljene na vrijeme otvaraju, ocjenjuju itd.). I ovaj postupak 
se pokreće obavljivanjem obavještenja o nabavci, čime se ekonomski subjekti obavještavaju 
da ugovorni organ namjerava dodijeliti ugovor korištenjem ograničenog postupka, i 
pozivaju da podnesu zahtjev za učešće u postupku time što će dostaviti informaciju i 
dokumente za koje je u obavještenju o nabavci navedeno da su potrebni za pretkvalifikaciju. 
U ograničenom postupku, tenderska dokumentacija se može pripremiti u dva dijela, koji 
odgovaraju pretkvalifikacijskoj fazi i fazi prikupljanja ponuda. Ograničeni postupak može, u 
određenim slučajevima koji iziskuju hitnost, biti proveden kao ubrzani postupak sa 
skraćenim vremenskim rokovima za prijem zahtjeva za učešće i za prijem ponuda. 
 
Pregovarački postupak sa objavljivanjem obavještenja o nabavci predstavlja postupak u 
kojem ugovorni organ pregovara o uslovima ugovora sa pozvanim, kvalificiranim 
kandidatima koji su odabrani u otvorenom pretkvalifikacionom postupku, koji je isti kao i 
za ograničeni postupak. Kako je ovaj postupak za dodjelu ugovora javnih nabavki manje 
transparentan od otvorenog ili ograničenog postupka, predviđeno je da se koristi samo za 
mali broj izvanrednih slučajeva - kada su u otvorenom ili ograničenom postupku 
dostavljene samo ponude koje ne ispunjavaju postavljene uslove i kada je ugovorni organ 
ponovio postupak s odgovarajućim ali ne značajnim izmjenama uslova; u izuzetnim, 
posebnim slučajevima ugovora o izvođenju radova ili pružanju usluga, kada priroda radova 
ili usluga ili rizici koji se odnose na prethodno navedeno ne dozvoljavaju prethodno 
utvrđivanje ukupnih cijena; na ugovore o javnim nabavkama radova - za radove koji se 
izvode isključivo s ciljem istraživanja, testiranja ili razvoja, a ne s ciljem ostvarenja zarade ili 
nadoknade troškova istraživanja i razvoja. I pregovarački postupak sa objavljivanjem 
obavještenja o nabavci se sastoji se iz dvije faze, odnosno otvorene pretkvalifikacijske faze u 
kojoj se pod istim kriterijima za odabir koji se koriste kod otvorenog i ograničenog 
postupka i koji su specificirani u obavještenju o nabavci vrši izbor kandidata koji su 
kvalificirani da dobiju poziv za učešće u pregovorima, te faze pregovaranja i prikupljanja 
ponuda u kojoj se kandidati pozivaju da uzmu učešće u pregovorima s ugovornim organom, 
s ciljem da se postave egzaktni uslovi ugovora, te da se na osnovu rezultata postignutih u 
obavljenim pregovorima podnese konačna ponuda. Postupak se pokreće objavljivanjem 
obavještenja o nabavci u kojem se ekonomskim subjektima upućuje poziv da podnesu 
zahtjev za pretkvalifikaciju. Naravno, i ovaj se postupak pokreće sa objavljivanjem 
obavještenja o nabavci, i ovdje se tenderska dokumentacija može se pripremiti u dva dijela 
tako da odgovara pretkvalifikacijskoj fazi i fazi pregovaranja i prikupljanja ponuda. 
 
Pregovarački postupak bez objavljivanja obavještenja o nabavci predstavlja postupak u 
kojem ugovorni organ pregovara o uslovima ugovora sa jednim ili više dobavljača koje je 
pozvao, a gdje nije potrebno prethodno objaviti obavještenje o nabavci. Ovaj postupak, za 
razliku od ranije spomenutih, nije direktno otvoren za natjecanje. Pregovarački postupak 
bez objavljivanja obavještenja o nabavci predviđen je za primjenu samo u izvanrednim 
slučajevima koji su detaljno prezicirani, na primjer, gdje su dva puta provedeni otvoreni i 
ograničeni postupak i još uvijek nisu primljene nikakve ponude, ili kada postoji samo jedan 
potencijalni dobavljač, a nema druge mogućnosti izbora i sl. S razlikom što u ovom postupku 
nema početnog objavljivanja obavještenja o nabavci, njegovo provođenje je identično 
provođenju pregovaračkog postupka sa prethodnim objavljivanjem obavještenja. I 

pregovarački postupak bez objavljivanja obavještenja o nabavci se može, u izvanrednim 
okolnostima, primijeniti u slučajevima ekstremne hitnosti, pod uslovom da se događaji koji 
zahtijevaju ovaj postupak nisu mogli predvidjeti i da ih nije prouzrokovao ugovorni organ. 

 
Konkurs za izradu idejnog rješenja je postupak koji se provodi kako bi se odredio učesnik ili 
učesnici koji su podnijeli najbolji plan ili idejni prijedlog kada se namjerava dodijeliti ugovor 
o pružanju usluga pobjedniku konkursa ili jednom od pobjednika konkursa, ili osigurati 
nagrade pobjedniku ili pobjednicima konkursa ili druge nagrade za učešće.  Iako naveden 
kao jedan od osnovnih postupaka dodjele ugovora, konkurs za izradu idejnog rješenja nije 
stvarno, sam po sebi, postupak dodjele ugovora, već postupak nabavke koji može, a i ne 
mora biti praćen postupkom dodjele ugovora. I konkurs za izradu idejnog rješenja se 
provodi prema istim općim principima transparentnosti, jednakog tretmana i 
nediskriminacije kao i postupci dodjele ugovora. Tamo gdje nisu spomenuta specifična 
pravila, na primjer, o utvrđivanju pravila za raspisivanje konkursa ili provođenje 
pretkvalifikacionog izbora kandidata, primjenjuju se opća pravila. 
 
Konkurentski zahtjev za dostavljanje ponuda se definiše kao postupak u kojem ugovorni 
organi upućuju zahtjev za dostavljanje ponuda za snabdijevanje robama, uslugama ili 
radovima određenom broju dobavljača, davalaca usluga ili izvođača radova, a pri tome taj 
broj nije manji od tri radi dodjeljivanja konkretnog ugovora. Zajedno sa ranije obrazloženim 
direktnim sporazumom, postupak konkurentskog zahtjeva se primjenjuje za nabavke čija je 
vrijednost manja od domaćeg vrijednosnog razreda.  Zahtjev za ponude obuhvata adekvatne 
i dovoljne informacije na osnovu kojih dobavljači mogu pripremiti svoje ponude na stvarno 
konkurentskom osnovu, kao i precizne rokove i mjesto prijema ponuda. Dodjela ugovora 
isključivo se zasniva na najnižoj cijeni, a svaki dobavljač, pružalac usluga ili izvođač radova 
može ponuditi samo jednu cijenu, koju nakon dostavljanja ponude ne može mijenjati. O 
ponuđenoj cijeni se ne pregovara.    
 

3. Ugovori čija je vrijednost jednaka ili veća od 50.000,00 KM (pedeset hiljada konvertibilnih 
maraka) u slučaju roba i usluga, ili 80.000,00 KM (osamdeset hiljada konvertibilnih maraka) 
u slučaju radova, odnosno ugovori čija je vrijednost jednaka ili veća od primarnog tj. 
domaćeg vrijednosnog razreda, mogu se dodjeljivati samo na način primijene formalnijih 
pravila i postupak. Naime, u ovom slučaju ugovorni organ može primjenjivati otvoreni 
postupak, ograničeni postupak sa pretkvalifikacijom, pregovarački postupak sa 
objavljivanjem obavještenja o nabavci, pregovarački postupak bez objavljivanja obavještenja 
o nabavci, ili konkurs za izradu idejnog rješenja, a koji su već, na prethodnim stranicama 
analize, detaljnije obrazloženi. 

 
4. Ugovori čija je vrijednost jednaka ili veća od od 500.000,00 KM (petstotina hiljada 

konvertibilnih maraka) za državne organe ili 700.000,00 KM (sedamstotina hiljada 
konvertibilnih maraka) za lokalne organe ili javne subjekte, ili u slučaju kada je vrijednost 
radova jednaka ili veća od 2.000.000,00 KM (dva miliona konvertibilnih maraka), postupak 
nabavke je otvoren za međunarodnu konkurenciju. Naime, ugovorni organi će u ovom 
slučaju ugovora, čija je vrijednost jednaka ili veća od međunarodnog vrijednosnog razreda, 
postupati u skladu s već obrazloženim pravilima utvrđenim za otvoreni postupak, ograničeni 
postupak sa pretkvalifikacijom, pregovarački postupak sa objavljivanjem obavještenja o 
nabavci, pregovarački postupak bez objavljivanja obavještenja o nabavci, ili konkurs za izradu 
idejnog rješenja, uz još dodatne obaveze koje se tiču: 
 

- objavljivanja sažetka obavještenja o nabavci na engleskom jeziku, 

- dodatnog (osim u Službenom glasniku BiH) objavljivanja obavještenja o nabavci ili 
u novinama sa međunarodnim opticajem ili na web-stranici javnih nabavki sigurno 
dostupnoj u inostranstvu, 

- dužih minimalnih vremenskih rokova za podnošenje zahtjeva za učešće na 
tenderima. 

 
Da zaključimo, ZJN BiH uspostavlja više različitih primarnih postupaka dodjele ugovora, koji se 
slažu sa osnovnim postupcima koji su uspostavljeni EU direktivama o javnim nabavkama, i to: 
 

- otvoreni postupak,  
- ograničeni postupak s pretkvalifikacijom,  
- pregovarački postupak sa objavljivanjem obavještenja o nabavci,  
- pregovarački postupak bez objavljivanja obavještenja o nabavci, i  
- konkurs za izradu idejnog rješenja 

 
koji se primjenjuju u postupcima javnih nabavki koji su jednaki ili iznad domaćeg vrijednosnog 
razreda, i za međunarodnu konkurenciju, te: 
 

- direktni sporazum, i 
- konkurentski zahtjev za dostavljanje ponuda, 

 
koji se primjenjuju u postupcima javnih nabavki ispod domaćeg vrijednosnog razreda, odnosno 
regulišu ugovore male vrijednosti, interesantne uglavnom za lokalnom poduzetništvo.    

 
Tabela 1. Vrsta postupka javne nabavke vs. vrijednosni razredi prema ZJN BiH 
 

 
Vrsta postupka 
 

 
Procjenjena vrijednost ugovora 

 
Direktni sporazum  - odredbe Poglavlja III., 
odnosno član 45. stav 2. i 3., i član 47. ZJN BiH 
 

 
< 6.000,00 KM 
 

 
Konkurentski zahtjev za ponude – Odredbe 
poglavlja III., odnosno član 45. stav 1., i član 46. ZJN 
BiH 
 

 
< 50.000,00 KM za nabavku usluga ili robe, i 
< 80.000,00 KM za nabavku radova 

 
Otvoreni postupak i, kada su ispunjeni uslovi iz 
člana 11. ZJN BiH, ograničeni i pregovarački 
postupak - odredbe iz Poglavlja II. ZJN BiH 

 
između 50.000,00 KM i 500.000,00 KM (državni 
organi) odnosno 700.000,00 KM (lokalni organi i 
javni subjekti) za nabavku usluga ili roba, i 
između 80.000,00 KM i 2.000.000,00 KM za 
nabavku radova 
 

 
Otvoreni i, kada su ispunjeni uslovi iz člana 11., 
ograničeni i pregovarački postupak sa dodatnim 
obavezama koje se odnose na objavljivanje 
obavještenja u međunarodnim medijima i na duže 
vremenske rokove - odredbe iz Poglavlja II. ZJN BiH 
 

 
> 500.000,00 KM (državni organi) odnosno 
700.000,00 (lokalni organ ii javni subjekti) za 
nabavku usluga ili roba, i 
> 2.000.000,00 KM za nabavku radova 

Otvoreni postupak je glavni i osnovni postupak koji se primjenjuje za dodjelu ugovora o javnoj 
nabavci u Bosni i Hercegovini. Ugovorni organi će u najvećoj mogućoj mjeri preferirati otvoreni 
postupak za dodjelu ugovora o javnoj nabavci roba, ugovora o javnoj nabavci radova i ugovora o 
javnoj nabavci usluga, osim kada se radi o ugovorima o nabavci konsultantskih usluga, za koje se 
mora koristiti ograničeni postupak. Ugovorni organi nikada nisu obavezni da razmatraju primjenu 
drugih postupaka osim otvorenog postupka – to je pravo, a ne obaveza. Prema tome, čak i kada su 
ispunjeni uslovi za primjenu drugih postupaka, ugovorni organ još uvijek može primijeniti otvoreni 
postupak, ako smatra da je to korisnije. 
 
Uslovi za korištenje i provođenje postupaka dodjele za Bosnu i Hercegovinu koje utemeljuje ZJN 
BiH su u određenim tačkama pojednostavljeni u poređenju sa Direktivama EU o javnim nabavkama, 
ali nisu s njima u kontradikciji. Tako, na primjer, kod ograničenog postupka nabavke, prema 
pravilima EU o javnim nabavkama, ugovorni organi mogu izabrati ograničeni broj kvalificiranih 
kandidata, što znači da neki kvalifikovani kandidati neće biti pozvani da podnesu ponudu. Takva 
ograničavanja, prema ZJN BiH, nisu dozvoljena. Takođe, kod pregovaračkog postupka sa 
objavljivanjem obavještenja o nabavci, koji je generalno fleksibilniji metod dodjele ugovora, prema 
EU direktivama o javnim nabavkama, javna preduzeća, tzv. “komunalni operateri”, mogu slobodno 
izabrati da koriste takav postupak umjesto otvorenog ili ograničenog postupka. ZJN BiH ne pruža 
komunalnim operaterima u BiH slobodu izbora pregovaračkog postupka sa objavljivanjem 
obavještenja. 
 
Odredbama ZJN BiH omogućeno je i sklapanja okvirnog sporazuma, odnosno sporazuma 
ograničenog trajanja čija je svrha utvrđivanje okvira za ugovore koji će se dodjeljivati u tom 
periodu, naročito u pogledu predmeta ugovora, a kada je to primjereno, i u pogledu predviđenih 
vrijednosti, obima ili količine, kao i cijene. Ipak, okvirni sporazumi se dodjeljuju samo u specifičnim 
slučajevima pružanja svakodnevnih usluga ili potrošne robe; pružanja roba ili usluga čije se cijene 
često mijenjaju; za stalne popravke ili radovi na održavanju; i kada ugovorni organ treba dodijeliti 
više identičnih ugovora u roku od jedne godine, a okvirnim sporazumom bi se omogućilo smanjenje 
troškova nabavke.  
 
Takođe, ZJN BiH uopšte ne predviđa nove postupke javnih nabavki, koji su uvedeni direktivama 
EU29 i značajni su za složene i kompleksne nabavke, kao što su: 
 

- Konkurentni dijalog, u kojem dobavljač može da zahtijeva da učestvuje u postupku u kojem 
ugovorni organ sprovodi dijalog sa kandidatima primljenim za taj postupak, sa ciljem 
razvoja jedne ili više odgovarajućih alternativa kojima bi mogli da se ispune zahtjevi, a na 
osnovu kojih se izabrani kandidati pozivaju da podnesu ponude;  
 

- Dinamični sistemi kupovine, kao varijanta otvorenog postupka, u kojem ugovorni organi za 
svoje uobičajene nabavke u potpunosti mogu da koriste elektronski postupak, čije 
karakteristike kao opće dostupnog na tržištu zadovoljavaju zahtjeve ugovornog organa koji 
je vremenski ograničen i otvoren u cijelom periodu svoje važnosti u odnosu na sve 
dobavljače koji zadovoljavaju kriterije za izbor i koji su podnijeli indikativnu ponudu 
usaglašenu sa specifikacijama. 

 
 
 

                                                           
29 Direktive EU Parlamenta i Vijeća broj 2004/17/EC i 2004/18/EC. 

Konačno, iako su izmjenama i dopunama ZJN BiH uvedeni elektronski alati GO-PROCURE30 i 
WisPPA31, sistem javnih nabavki BiH još uvijek ne poznaje novije alate kao, na primjer:  
 

- Elektronske licitacije,  gdje ugovorni organi mogu da vrše nabavke putem licitacije ponovnim 
procesom koji uključuje elektronski uređaj za predstavljanje novih cijena revidiranih sa 
smanjenjem, i/ili novih vrijednosti u odnosu na određene elemente ponuda koji nastaje 
nakon prvobitne potpune ocjene ponuda, omogućavajući njihovo rangiranje uz pomoć 
automatskih metoda ocjenjivanja.  

 
 

3.5. Učešće u postupcima javnih nabavki  
 
Odredbama ZJN BiH se, i na previše mjesta, promovira princip jednakog tretmana i 
nediskriminacije, i generalni princip je da svaki ponuđač može učestvovati u postupku javne 
nabavke u Bosni i Hercegovini.   
 
Ugovorni organ ne može odbiti zahtjev za učešće na tenderu samo na osnovu toga što ga je 
podnijelo pravno ili fizičko lice, niti može ograničiti učešće samo na pravna ili samo na fizička lica. 
Takođe, učešće u javnoj nabavci je otvoreno i za grupu dobavljača (konzorcij), odnodno zahtjeve ili 
ponude po ZJN BiH mogu podnositi pojedinačni dobavljači kao i grupe dobavljača. Od takvih grupa 
se neće tražiti da osnuju novo pravno lice kako bi dostavile zahtjeve ili ponudu, ali će one preuzeti 
solidarnu odgovornost za svoje obaveze. 
 
Međutim, u svakom postupku javne nabavke ugovorni organ ocjenjuje i provjerava da li je kandidat 
ili ponuđač kompetentan, pouzdan i sposoban da izvrši ugovor. Procjena i provjera se vrši u skladu 
s minimumom zahtijevanih kvalifikacionih uslova koje kandidati i ponuđači treba da ispunjavaju, a 
koji su utvrđeni u tenderskoj dokumentaciji. Naime, prema ZJN BiH, ugovorni organ u tenderskoj 
dokumentaciji navodi kriterije za kvalifikaciju dobavljača i to u pogledu njihove: 
 

- lične situacije,  
- podobnosti za obavljanje profesionalne djelatnosti,  
- ekonomskog i finansijskog stanja, te  
- tehničke i/ili profesionalne sposobnosti. 

 
Vezano za ličnu situaciju odnosno podobnost za obavljanje profesionalne djelatnosti, ugovori o 
javnoj nabavci u Bosni i Hercegovini se ne dodjeljuje dobavljaču koji nije pouzdan ili kompetentan. 
Preciznije, ZJN BiH zahtijeva od ugovornog organa da predvidi u tenderskoj dokumentaciji da 
zahtjev za učešće u ograničenom postupku ili ponuda moraju biti odbijeni u slučaju da je kandidat, 
odnosno ponuđač: 
 

a) pod stečajem ili pred likvidacijom, ili je ušao u određeni aranžman s povjeriocima, ili je 
obustavio ili ograničio poslovne aktivnosti, ili je u analognoj situaciji koja proističe iz sličnog 
postupka u skladu s relevantnim zakonima i propisima u Bosni i Hercegovini ili u zemlji u 
kojoj je registriran; 

                                                           
30 Informacioni sistem za on-line objavu obavještenja u postupcima javnih nabavki u BiH - https://goprocure. 
javnenabavke.gov.ba/goprocure_PROD/portal/default.aspx  
31 Informacioni sistem za on-line dostavu izvještaja o provedenim postupcima javnih nabavki  u BiH - https://wisppa. 
javnenabavke.gov.ba/  

b) predmet postupaka za proglašenje stečaja, za izdavanje naloga za prisilnu likvidaciju ili 
postizanja sporazuma / aranžmana s povjeriocima, ili bilo kojeg drugog sličnog postupka u 
skladu s relevantnim zakonima i propisima u Bosni i Hercegovini ili u zemlji u kojoj je 
registriran; 

c) osuđen u sudskom postupku za kršenje zakona u smislu njegovog poslovnog ponašanja u 
periodu od pet godina, koji je prethodio datumu podnošenja zahtjeva ili ponude;  

d) proglašen krivim za ozbiljan profesionalni prekršaj od strane nadležnog suda u periodu od 
pet godina i da je taj prekršaj prethodio datumu podnošenja zahtjeva ili ponude; 

e) nije ispunio obaveze u vezi s plaćanjem doprinosa za socijalno osiguranje u skladu s 
relevantnim zakonskim odredbama u Bosni i Hercegovini ili zemlji u kojoj je registriran; 

f) nije ispunio obaveze u vezi s plaćanjem poreza u skladu s relevantnim zakonskim 
odredbama u Bosni i Hercegovini ili zemlji u kojoj je registriran; 

g) propustio da dostavi ili dostavio pogrešne informacije, na traženje, o ličnoj situaciji, 
podobnosti za obavljanje profesionalne djelatnosti, ekonomskom i finansijskom stanju, te 
tehničkoj i/ili profesionalnoj sposobnosti. 

 
Takođe, ugovorni organ u tenderskoj dokumentaciji može od kandidata odnosno ponuđača 
zahtijevati da dokažu svoju registraciju u relevantnim profesionalnim ili drugim relevantnim 
registrima zemlje u kojoj su registrirani, ili da osiguraju posebnu izjavu ili referencu kojom se 
dokazuje njihovo pravo da obavljaju relevantnu profesionalnu djelatnost. 
   
Što se tiče procjena ekonomske i finansijske sposobnosti, u tenderskoj dokumentaciji ugovorni 
organ utvrđuje minimalne uslove i zato, kao dokaz da su ti uslovi ispunjeni, od kandidata odnosno 
ponuđača može zahtijevati da osiguraju jednu ili više od slijedećih referenci: 
 

a) odgovarajuća bankovna pisma ili, kada je to primjereno, dokaz o postojanju odgovarajućeg 
osiguranja od profesionalnog rizika; 

b) poslovne bilanse ili izvode iz poslovnih bilansa, ukoliko je objavljivanje poslovnog bilansa 
zakonska obaveza u zemlji u kojoj je dobavljač registriran; 

c) izjavu o ukupnom prometu dobavljača i, kada je to primjereno, o prometu u 
segmentuposlovanja koji je predmet ugovora, za period ne duži od tri posljednje finansijske 
godine za koje se raspolaže podacima, ili od datuma registracije, odnosno početka 
poslovanja u predmetnom segmentu, ako je dobavljač registriran, odnosno počeo s radom 
prije manje od tri godine; 

d) bilans uspjeha za period ne duži od tri posljednje finansijske godine za koje se raspolaže 
podacima, ili od datuma registracije, odnosno početka poslovanja u predmetnom segmentu, 
ako je dobavljač registriran, odnosno počeo s radom prije manje od tri godine. 
 

Bitno je napomenuti da je navedena lista referenci odnosno dokumenata konačna. što znači da 
ugovorni organi ne mogu zahtijevati od dobavljača neke druge dokaze koji nisu listom obuhvaćeni. 
 
Konačno, ugovori o javnim nabavkama se dodjeljuju samo dobavljačima koji su profesionalno i 
tehnički sposobni da ih adekvatno izvršavaju. Zato ZJN BiH zahtijeva da ugovorni organ utvrdi 
minimalne zahtjeve u pogledu tehničke, odnosno profesionalne sposobnosti kandidata ili ponuđača 
koje oni treba da ispunjavaju i da od njih zahtijeva da dostave jedan ili više od slijedećih dokaza. 
 
U postupcima za dodjelu ugovora o javnoj nabavci roba: 

a) lista glavnih isporuka dobavljača izvršenih u posljednje dvije do tri godine, s vrijednostima, 
datumima i primaocima uz osiguranje dokumenata u formi potvrda izvršenih isporuka koje 

su izdali primaoci ili, ukoliko se takve potvrde ne mogu osigurati iz razloga izvan 
dobavljačeve kontrole, samo uz izjavu dobavljača o izvršenim isporukama; 

b) opis tehničke opremljenosti i osposobljenosti dobavljača, mjere za osiguranje kvaliteta i 
njegovu opremljenost i osposobljenost za ispitivanja i istraživanja;   

c) navode o angažiranom tehničkom osoblju i tehničkim organima, bez obzira na to da li 
neposredno pripadaju dobavljaču;   

d) uzorke, opise i/ili fotografije proizvoda koji su predmet isporuke, a čiju je vjerodostojnost 
dobavljač obavezan potvrditi ukoliko to ugovorni organ zahtijeva;   

e) uvjerenja koja su izdata od agencija za kontrolu kvaliteta čija je kompetentnost priznata, a 
kojima se, jasno utvrđenim referentnim navođenjem odgovarajućih specifikacija ili 
standarda, potvrđuje podobnost proizvoda;   

f) u slučaju kada su proizvodi koji se nabavljaju složeni ili ukoliko se, izuzetno, za posebne 
namjene, osigurava provjera proizvodnih kapaciteta dobavljača, te, ako je to potrebno, i 
njegovih kapaciteta za proučavanje i istraživanje, kao i mjera za kontrolu kvaliteta, koju 
provodi ugovorni organ ili koju u njegovo ime provodi nadležni zvanični organ zemlje u 
kojoj je dobavljač registriran;   

g) saopćenje / naznaka elemenata ugovora koje dobavljač namjerava podugovarati; 
h) dokaz da je ispunio obaveze u vezi s plaćanjem koncesionih naknada ako je predmet javne 

nabavke roba koja je predmet ugovora o koncesiji.   

U postupcima za dodjelu ugovora o javnoj nabavci usluga:    

a) listu glavnih usluga pruženih u posljednje dvije do tri godine, s ukupnim vrijednosnim 
iznosima, datumima i primaocima uz osiguranje dokumenata u formi potvrda o izvršenim 
uslugama koje su izdali primaoci ili, ukoliko se takve potvrde ne mogu osigurati iz razloga 
izvan kontrole pružaoca usluga, samo uz izjavu pružaoca usluga o izvršenim uslugama;  

b) obrazovne i profesionalne kvalifikacije pružaoca usluga i/ili kvalifikacije njegovog 
rukovodećeg osoblja i naročito kvalifikacije lica, odnosno licâ koja su odgovorna za 
pružanje konkretnih usluga;   

c) navode o angažiranom tehničkom osoblju ili tehničkim organima, bez obzira na to da li 
neposredno pripadaju pružaocu usluga;   

d) izjavu pružaoca usluga o prosječnom godišnjem broju zaposlenih i o broju rukovodnog 
osoblja u posljednje tri godine;   

e) izjavu o tehničkoj opremljenosti i osposobljenosti i mjerama kojima raspolaže pružalac 
usluga za izvršenje konkretnih usluga i osiguranje kvaliteta;   

f) u slučaju kada su usluge koje se pružaju složene ili ukoliko se, izuzetno, osiguravaju za 
posebne namjene, provjera tehničke opremljenosti i osposobljenosti pružaoca usluga te, 
ako je to potrebno, i njegovih kapaciteta za proučavanje i istraživanje, kao i mjera za 
kontrolu kvaliteta, koju provodi ugovorni organ ili koju u njegovo ime provodi nadležni 
zvanični organ zemlje u kojoj je pružalac usluga registriran; 

g) saopćenje / naznaka elemenata ugovora koje pružalac usluga namjerava podugovarati.   

U postupcima za dodjelu ugovora o javnoj nabavci radova:   

a) lista radova koji su izvedeni u posljednje tri do pet godina uz prilaganje potvrda o 
zadovoljavajućoj izvedbi za najvažnije radove; potvrde uključuju vrijednost, vrijeme i 
lokaciju izvođenja radova i navode da li su radovi izvedeni u skladu s pravilima poslovanja i 
da li su propisno okončani; u slučaju kada je to potrebno, ove potvrde ugovornom organu 
direktno dostavlja određeni nadležni organ; 

b) obrazovne i profesionalne kvalifikacije izvođača radova, kao i/ili kvalifikacije njegovog 
rukovodnog osoblja, i naročito kvalifikacije lica, odnosno licâ koja su odgovorna za 
izvođenje konkretnih radova;   

c) navode o angažiranom tehničkom osoblju ili tehničkim organima, naročito o onim 
zaduženim za kontrolu kvaliteta, bez obzira na to da li neposredno pripadaju izvođaču 
radova;   

d) izjavu izvođača radova o prosječnom godišnjem broju zaposlenih i broju rukovodnog 
osoblja u posljednje tri godine;   

e) izjavu o tehničkoj opremi koju izvođač ima na raspolaganju za izvođenje konkretnih 
radova;   

f) izjavu o svakoj namjeri i predmetu podugovaranja.  

 
Takođe, i ove liste dokumenata odnosno dokaza su konačne, i ugovorni organi ne mogu zahtijevati 
od dobavljača neke druge dokaze koji nisu listama obuhvaćeni. 
 
 

3.5.1. Diskvalifikacija kandidata ili ponuđača po osnovu korupcije ili sukoba interesa 
 
Odredbama ZJN BiH eksplicitno se zahtijeva da ugovorni organ odbije zahtjev za učešće u postupku 
javne nabavke ili ponudu ukoliko je kandidat ili ponuđač sadašnjem ili bivšem zaposleniku 
ugovornog organa dao ili je spreman dati mito, u vidu novčanih sredstava ili u bilo kojem 
nenovčanom obliku, kao pokušaj ostvarivanja uticaja na radnju ili odluku ili tok postupka javne 
nabavke. Ugovorni organ je obavezan u pisanoj formi informirati ponuđača i direktora Agencije za 
javne nabavke o odbijanju takvog zahtjeva ili ponude i o razlozima odbijanja, te isto konstatirati i u 
izvještaju o postupku javne nabavke.  
 
Što se tiče sukoba interesa, u slučaju da zahtjevi ili ponude koje je ugovorni organ primio u toku 
postupka javne nabavke prouzrokuju ili mogu prouzrokovati bilo kakav sukob interesa, ugovorni 
organ će, djelujući u skladu s relevantnim zakonskim propisima u Bosni i Hercegovini ili odnosnim 
internim pravilima, osigurati efektivnu zaštitu svrsishodnog provođenja ZJN BiH. 
 
Međutim, ni jedna institucija u Bosni i Hercegovini nije nadležna niti odgovorna za uspostavljanje i 
ažuriranje liste ponuđaca koji su dovedeni u vezu sa korupcijom ili sukobom interesa u javnim 
nabavkama. Znači, tzv. “crna lista” ne postoji, pa se ugovornim organima ne može na transparentan 
način skrenuti pažnja na eventualno izuzimanje ovakvih ponuđača iz postupka javnih nabavki. Kako 
smo vidjeli, ZJN BiH predviđa slučaj da ugovorni organ ima neposredno iskustvo korupcije, ali ni 
tada se ne spominje mogućnost isključenja ovakvih ponuđača iz budućih postupaka javnih nabavki. 
 
Takođe, u ZJN BiH ne postoji ni formalna zabrana niti kriteriji za javne službenike u vezi sa 
primanjem poklona. U Zakonu o sukobu interesa u institucijama vlasti Bosne i Hercegovine,32 
postoje odredbe koje se odnose na ovakve mogućnosti, ali ovaj Zakon se odnosi na izabrane 
dužnosnike, nosioce izvršnih dužnosti i savjetnike u institucijama vlasti BiH u obavljanju njihovih 
dužnosti i njime nisu obuhvaćeni svi javni zvanicnici, odnosno sva lica koja u smislu ZJN BiH imaju 
odgovornosti u postupku javnih nabavki. Konačno ZJN BiH nema odredbe koje propisuje obavezu, 
niti se u praksi prati imovina, prihodi i način života službenika u javnim nabavkama, kao ni odredbe 
o rotaciji osoblja koje radi na javnim nabavkama, niti se u praksi provodi rotacija osoblja. 

                                                           
32 „Službeni glasnik BiH“, broj: 16/02, 14/03,12/04 i 63/08 i 18/12. 

3.5.2. Preferencijalni tretman domaćih ponuđača i kandidata 
 
Odredbama ZJN BiH definisan je i preferencijalni tretman domaćeg, koji može biti primjenjen samo 
u mjeri u kojoj to dopuste podzakonski akti. Podzakonski akti kojim se detaljnije reguliše 
preferencijalni tretman domaćeg su Odluka o obaveznom korištenju preferencijalnog tretmana 
domaćeg u postupku javnih nabavki33 i Uputstvo o primjeni Zakona o javnim nabavkama Bosne i 
Hercegovine34 
 
Odluka o obaveznom korištenju preferencijalnog tretmana domaćeg u postupku javnih nabavki 
propisuje da je obavezna primjena preferencijalnog tretmana domaćeg u postupku javnih nabavki u 
svim sektorima, u cilju obnove i zaštite razvoja privrede Bosne i Hercegovine. Istom odlukom 
utvrđuje se da je ugovorni organ dužan prilikom računanja cijena ponuda, u svrhu poređenja 
ponuda, umanjiti cijene domaćih ponuda za preferencijalni faktor, u visini od 10% (za ugovore koji 
se dodjeljuju od 2007. do 2012. godine).  
 
Prema odredbama Uputstva o primjeni Zakona o javnim nabavkama Bosne i Hercegovine, 
preferencijalni tretman domaćeg će se primjeniti na domaće ponude koje podnose pravna ili fizička 
lica, sa sjedištem u Bosni i Hercegovini, i kod kojih: 
 

1) U slučaju ugovora o nabavkama roba, najmanje 50% ukupne vrijednosti od ponuđenih roba 
imaju porijeklo iz BiH, 

2) U slučaju ugovora o uslugama, najmanje 50% radne snage za izvršenje ugovora su rezidenti 
iz BiH, 

3) U slučaju ugovora o nabavci radova, najmanje 50% ukupne vrijednosti roba, koje se 
ugrađuju imaju porijeklo iz BiH i najmanje 50% radne snage za izvršenje ugovora su 
rezidenti iz BiH. 

 
Bitno je napomenuti da je od 1. maja 2010. godine prestala primjena preferencijalnog faktora 
domaćeg za zemlje potpisnice Aneksa I Sporazuma o izmjeni i pristupanju centralnoevropskom 
sporazumu o slobodnoj trgovini - Konsolidovana verzija centralnoevropskog sporazuma o 
slobodnoj trgovini (CEFTA 2006.).35 Zemlje potpisnice CEFTA-e su: Republika Albanija, Bosna i 
Hercegovina, Republika Bugarska, Republika Hrvatska, Republika Makedonija, Republika Moldavija, 
Republika Crna Gora, Republika Srbija, Republika Rumunija, Misija privremene uprave Ujedinjenih 
nacija na Kosovu u ime Kosova, u skladu sa Rezolucijom 1244 Vijeća sigurnosti Ujedinjenih nacija.  
 
Znači, ukoliko se u postupku javne nabavke pored ponuđača iz Bosne i Hercegovine i zemalja 
potpisnica CEFTA-e učestvuju i ponuđači iz drugih zemalja koje nisu potpisnice ovog sporazuma, 
tada ugovorni organ primjenjuje preferencijalni tretman domaćeg na ponuđače iz Bosne i 
Hercegovine samo u odnosu na ponuđače iz drugih zemalja, a ne primjenjuje preferencijalni 
tretman domaćeg u odnosu na zemlje potpisnice CEFTA-e.  
 
Ipak, u izvještajima relevantnih međunarodnih i domaćih institucija i organizacija o sistemu javnih 
nabavki u Bosni i Hercegovini36 se kao glavna zamjerka ističe upravo postojanje obaveznog 
preferencijalnog tretmana domaćeg i njegova primjena koja definitivno nije u skladu sa principom 
jednakog tretmana svih učesnika u postupku javne nabavke. 

                                                           
33 "Službeni glasnik BiH", broj: 29/09. 
34 "Službeni glasnik BiH“, broj: 03/05 i 24/09. 
35 "Službeni glasnik BiH - Međunarodni ugovori“, broj: 9/07. 
36 Vidi fusnotu 17. 



 

22 
 

 
3.6. Načini komunikacije u postupcima javnih nabavki 

 
Tokom provođenja postupka javne nabavke, sva komunikacija i razmijena informacija između 
ugovornog organa i dobavljača je u pismenoj formi.37  
 
Ugovorni organ ima pravo izabrati sredstvo razmjene informacija, vodeći računa o tome da 
izabrano sredstvo mora biti dostupno svim zainteresiranim strankama za postupak nabavke i da se 
ne ograničava pristup ponuđača u svim fazama postupka nabavke. Ipak, razmjena informacija 
između ugovornog organa i ponuđača treba osigurati: 
 

a) zaštićenost integriteta i sveobuhvatnosti podataka, 
b) da informacija koju je ponuđač izričito naznačio kao povjerljivu ili kao profesionalnu tajnu, 

a sadržana je u ponudi ili zahtjevu za učešćem u postupku nabavke, ne smije biti ustupljena 
licu koje nije učestvovalo u postupku nabavke, 

c) da ugovorni organi razmotre sadržaj ponude tek nakon isteka roka određenog za 
dostavljanje ponuda. 

 
U slučaju da su kao sredstvo razmjene informacija odabrana elektronska sredstva, primjenjuju se 
sljedeća pravila:  
 

a) informacije koje se razmjenjuju na ovaj način, uključujući i mjere zaštite sadržaja od 
neovlaštenog pristupa, moraju biti dostupne zainteresiranim, pod uslovom da je 
povjerljivost osigurana, 

b) tehničke karakteristike sredstava koja se koriste u elektronskoj razmjeni informacija 
moraju biti kompatibilne sa proizvodima komunikacione tehnologije u širokoj upotrebi – da 
bi se izbjegla mogućnost ograničavanja učešća ponuđača u postupku nabavke. 
 

Sve ponude kao i zahtjevi za učešće u postupku javne nabavke se moraju dostaviti u pismenoj formi. 
To znači i da ih mora potpisati lice koje je ovlastio dobavljač. Ugovorni organ također zahtijeva da 
se ponude dostavljaju u jednoj zatvorenoj koverti s potpisom i pečatom, osim u slučaju ponuda za 
konsultantske usluge gdje se ponude dostavljaju u dvije koverte. Stranice ponude, sa dodacima, 
treba da budu numerirane, dok garancije i dokazni dokumenti mogu biti neuvezani i bez 
numeriranih stranica.  
 
Ugovorni organ može dozvoliti da se zahtjevi za učešćem u postupku nabavke dostave putem faksa 
ili elektronskom poštom, ali takvi zahtjevi naknadno moraju biti potvrđeni i u pismenoj formi, i to 
prije isteka utvrđenog roka. 
 
Sve detalje i uslove u vezi s izborom sredstva za razmjenu informacija, ugovorni organ mora 
naznačiti u obavještenju o javnoj nabavci uključujući i rok dostave ponuda.  
 
Konačno, sve obavijesti o nabavkama, obavijesti o dodjeli ugovora i poništenju obavještenja moraju 
biti objavljene od strane ugovornih organa u Službenom glasniku BiH. Istovremeno, obavještenja 
objavljena u Službenom glasniku BiH moraju također biti postavljena i na web stranici javnih 
nabavki AJN BiH.  

                                                           
37 Termin “u pismenoj formi” je u ZJN BiH definisan kao “svaki izraz koji se sastoji od riječi ili brojeva koji se mogu pročitati, 
umnožiti i naknadno saopćiti, a također i informacije koje se prenose i arhiviraju uz pomoć elektronskih sredstava, naravno 
pod uslovom da je sadržaja osiguran i da se potpis može identificirati.” 

Prema Uputstvu o načinu objavljivanja obavještenja u postupcima javnih nabavki i njegovih 

ispravki, izmjena i dopuna,38 obavještenja koja se primjenjuju u sistemu javnih nabavki u BiH su: 

a) Obavještenje o nabavci, 
b) Obavještenje za konkurs za izradu idejnog rješenja, 
c) Obavještenje o nabavci sa međunarodnom objavom na engleskom jeziku, 
d) Obavještenje o dodjeli ugovora, 
e) Obavještenje o dodjeli ugovora za pregovarački postupak bez objavljivanja obavještenja o 

nabavci, 
f) Obavještenje o poništenju postupka javne nabavke, 
g) Obavještenje o poništenju pregovaračkog postupka bez objavljivanja obavještenja o 

nabavci, 
h) Dodatno obavještenje za konkurentski zahtjev za dostavljanje ponuda 
i) Ispravka obavještenja. 

 
U skladu sa direktivama EU, samo su posebni postupci (pregovarački postupak bez objavljivanja 
obavještenja) i ugovori male vrijednosti oslobođeni ove obaveze objavljivanja. 
 
U slučaju ugovora čija vrijednost prelazi međunarodne vrijednosne razrede, ugovorni organ 
također objavljuje obavještenje u novinama s međunarodnim opticajem ili na web-stranici javnih 
nabavki sigurno dostupnoj u inostranstvu.  
 

Već na prvi pogled može se zaključiti da je način komunikacije u sistemu javnih nabavki u BiH 
veoma kompleksan i zastario. Međutim, poseban problem predstavlja primjena ovih pravila, te 
njihovo veoma kruto tumačenje. Tako, na primjer, ugovorni organi zahtjevaju da svi traženi 
dokumenti moraju biti dostavljeni u originalu ili kao ovjerene kopije.     
 
 

3.7. Žalbeni postupak 
 
Odredbama ZJN BiH pruža se mogućnost ponuđaču da se žali na odluku koju je donio ugovorni 
organ u postupku javne nabavke. Sam žalbeni postupak se sastoji od 2 faze, i to: 
 

1. ulaganje prigovora na postupak koji se podnosi ugovornom organu koji je prema mišljenju 
ponuđača prekršio odredbe ZJN BiH i/ili podzakonskih odnosno provedbenih akata, 

2. žalba prema URŽ BiH. 
 
Prigovor se podnosi odnosnom ugovornom organu, koji je po mišljenju ponuđača prekršio odredbe 
ZJN BiH, u pisanoj formi i u roku od 5 (pet) dana od dana kada je podnosilac saznao ili je trebalo da 
sazna za navodnu povredu ZJN BiH, ali ne kasnije od jedne godine od datuma navodne povrede. Po 
prijemu pismenog prigovora, ugovorni organ: 
 

- obustavlja postupak dodjele ugovora u toku dok se prigovor u potpunosti ne razmotri, 
- razmatra prigovor i donosi opravdanu odluku po pitanju prigovora u roku od 5 (pet) dana 

od primanja prigovora,  
- informiše dobavljača o donijetoj odluci i njenom opravdanju najkasnije slijedećeg radnog 

dana.  
 

                                                           
38

 "Službeni glasnik BiH", broj: 43/11. 47/11, 46/13. 

http://www.javnenabavke.ba/index.php?id=10pza&pza=29&jezik=bs

Svaki dobavljač koji ima legitiman interes za konkretan ugovor o javnoj nabavci i koji smatra da je 
ugovorni organ u toku konkretnog postupka dodjele ugovora prekršio jednu ili više odredbi ZJN 
BiH i/ili podzakonskih odnosno provedbenih akata ima pravo uložiti prigovor na postupak, ali na 
način i u rokovima utvrđenim odredbama ZJN BiH. Znači, prvenstveno dobavljači koji učestvuju ili 
su učestvovali u postupku nabavke, kao kandidati ili ponuđači, imaju pravo uložiti prigovor. 
Takođe, prigovor mogu uložiti i dobavljači koji nisu učestvovali u postupku iz razloga što nisu 
zadovoljavali uslove koje je postavio ugovorni organ na diskriminirajući način ili im nije dozvoljeno 
da učestvuju u postupku od strane ugovornog organa koji je time prekršio odredbe ZJN BiH. 
 
Ako ugovorni organ propusti da razmotri podneseni prigovor u roku od 5 (pet) dana ili ako odbije 
prigovor, podnosilac prigovora može uložiti pismenu žalbu prema URŽ BiH, uz obaveznu dostavu 
kopije žalbe i ugovornom organu. Žalba URŽ BiH se podnosi u roku od 5 (pet) dana počev od: 
 

- prvog radnog dana nakon isteka roka od 5 (pet) dana, ili, 
- u slučaju da je ugovorni organ odbio prigovor u prvostepenom postupku, od datuma kada je 

ugovorni organ o tome obavijestio podnosioca prigovora. 
 
Po prijemu pismene žalbe podnosioca, URŽ BiH će se uvjeriti da li je ugovorni organ obustavio 
postupak dodjele ugovora na period od pet dana, osim ukoliko mu URŽ BiH drugačije naloži. Prije 
isteka ovog roka, URŽ BiH donosi odluku o tome da li će izdati privremeni nalog i o tome 
obavještava ugovorni organ najkasnije narednog radnog dana. Privremeni nalog može sadržavati: 
 

- obustavu postupka dodjele ugovora vezano za to koja povreda je potvrđena, ili 
- obustavu implementacije bilo koje odluke ili poduzete akcije od strane ugovornog organa 

tokom postupka javne nabavke. 
 
Privremeni nalog se može primijeniti bilo kada nakon primanja žalbe i prije zaključivanja ugovora u 
slijedećim slučajevima: 
 

a) s obzirom na informacije kojima raspolaže URŽ BiH, vjerovatno je da će žalba biti riješena u 
korist podnosioca žalbe, i/ili 

b) odluka o obustavi postupka ne bi prouzrokovala nesrazmjernu štetu na račun javnog 
interesa,ugovornog organa ili ponuđača. 

 
Kada su pitanju odluke URŽ BiH vezane za žalbe, one zavise od faze postupka javne nabavke tokom 
koje se odluka donosi - prije zaključivanja ugovora o javnoj nabavci ili nakon zaključivanja ugovora 
o javnoj nabavci. 
 
Prije zaključenja ugovora o javnoj nabavci, URŽ BiH je, ukoliko smatra da je odluka ili radnja 
ugovornog organa narušila bilo koju obavezu prema odredbama ZJN BiH, ovlašten da: 
 

a) sačini izjavu u vezi s pravnim pravilima ili principima koji se odnose na predmet žalbe; 
b) u cjelini ili djelimično poništi bilo koji akt ili odluku ugovornog organa koji nisu u skladu s 

ovim zakonom, što podrazumijeva i ovlaštenje za otklanjanje bilo koje tehničke ili druge 
specifikacije koja nije u skladu s ovim zakonom; 

c) izda nalog ugovornom organu da otkloni svaku povredu i da nastavi postupak dodjele 
ugovora u skladu s tim nalogom; 

d) izda nalog za prekid postupka dodjele ugovora; 
e) donese odluku o naknadi štete podnosiocu žalbe koji je, kao ponuđač, a zbog počinjene 

povrede ZJN BiH, pretrpio gubitak ili štetu. 

Nakon zaključenja ugovora o javnoj nabavci, URŽ BiH je, ukoliko smatra da je odluka ili radnja 
ugovornog organa narušila bilo koju obavezu prema odredbama ZJN BiH, ovlašten da: 
 

a) sačini izjavu u vezi s pravnim pravilima ili principima koji se odnose na predmet žalbe i, 
ukoliko je to opravdano 

b) dodijeli naknadu štete podnosiocu žalbe, koji je, kao ponuđač, a zbog počinjene povrede ZJN 
BiH, pretrpio gubitak ili štetu. 

 
Visina odštete koju URŽ BiH dodjeljuje u skladu sa odredbama ZJN BiH je ograničena do iznosa 
troškova pripreme ponude ili do 10% ponuđačeve ponuđene cijene, zavisno od toga koji je od ova 
dva iznosa veći. Takođe URŽ BiH može ugovornom organu naložiti da žalbeniku nadoknadi 
troškove žalbenog postupka. Konačno, u slučaju da smatra da je službeno lice ugovornog organa 
izvršilo promišljenu i namjernu povredu odredaba ZJN BiH, ugrožavajući time njegovu svrhu, URŽ 
BiH može: 
 

a) da podnese prekršajnu ili krivičnu prijavu nadležnom sudu; ili 
b) izreći novčane kazne u iznosu do 4.000,00 KM. 

Bitno je napomenuti da ZJN BiH predviđa da se na odluke URŽ BiH može podnijeti tužba nadležnom 
sudu. Naime, prema odredbama ZJN BiH, odluka URŽ BiH je konačan upravni akt protiv koje se 
može podnijeti tužba u upravnom sporu pred Sudom Bosne i Heregovine, i to u roku od 30 
(trideset) dana od dana prijema odluke. Tužba kojom se pokreće upravni spor nema suspenzivno 
djelovanje.   

U upravnom sporu protiv odluke URŽ BiH, Sud Bosne i Hercegovine odlučuje po hitnom postupku. 
Na osnovu eventualnog zahtjeva za odgađanje izvršenja konačnog upravnog akta URŽ BiH, takođe 
odlučuje Sud Bosne i Hercegovine i to rješenjem o privremenoj mjeri. 

Što se tiče troškova žalbenih procedura u postupcima javnih nabavku u BiH, ne možemo reći da su 
destimulirajući, jer, prema Uputstvu za uplatu administrativne takse u postupku javnih nabavki po 
žalbi kod URŽ BiH,39 iznose:  
 

- Za javne nabavke vrijednosti ispod 50.000 KM (za robe i usluge), odnosno do 80.000 KM (za 
radove), vrijednost administrativne takse za uplatu iznosi 20,00 KM; 

- Za javne nabavke vrijednosti od 50.000 KM do 500.000 KM (za robe i usluge), odnosno od 
80.000 KM do 800,000 KM (za radove), vrijednost administrativne takse za uplatu iznosi 
50,00 KM; 

- Za javne nabavke vrijednosti veće od 500.000 KM (za robe i usluge), odnosno od 800.000 
KM i više (za radove), vrijednosti administrativne takse za uplatu iznosi 100,00 KM. 

 
3.8. Kriteriji za dodjelu ugovora i ocjena prihvatljivih ponuda 

 
Odredbama ZJN BiH definirana su dva različita kriterija za dodjelu ugovora, kvalificiranim 
ponuđačima:  
 

1. kriterij ekonomski najpovoljnije ponude zasnovan je na različitim kriterijima za ocjenu 
(podkriterijima), i  

2. kriterij najniže cijene tehnički zadovoljavajuće ponude.  

                                                           
39 Uputstvo dostupno na http://www.javnenabavke.ba/index.php?id=02nam&nam=25&jezik=bs 

http://www.javnenabavke.ba/index.php?id=02nam&nam=25&jezik=bs

Ugovorni organ prethodno vrši odabir i navodi u obavještenju o javnoj nabavci i/ili u tenderskoj 
dokumentaciji koji od ova dva kriterija za dodjelu ugovora će se koristiti kod postupka dodjele 
pojedinačnih ugovora. Znači, izbor kriterija za dodjelu ugovora se ostavlja ugovornom organu, ali 
samo kriterij za dodjelu ugovora koji se odredi u obavještenju o javnoj nabavci i/ili tenderskoj 
dokumentaciji se može koristiti kao osnova za ocjenu ponuda, jer osim kriterija navedenog u 
obavještenju o javnoj nabavci i/ili tenderskoj dokumentaciji, nikakav drugi kriterij ne smije se 
koristiti. 
 
Prvi kriterij, kriterij ekonomski najpovoljnije ponude, određuje da se ekonomska prednost mjeri i 
upoređuje sa jednim ili više podkriterija (kriterija za ocjenu) koje ugovorni organ odabere da budu 
relevantni kriteriji za identificiranje “najbolje”ponude za planirani ugovor. Ekonomski najpovoljnija 
ponuda znači da cijena uvijek igra značajnu ulogu među kriterijima za ocjenu. Tako je cijena uvijek 
jedan i od podkriterija za ocjenu, i značajno doprinosi ukupnoj ocjeni prihvatljivih ponuda. 
Međutim, odredbama ZJN BiH, navedeni su i brojni drugi podkriteriji za ocjenu ekonomske 
prednosti određenom ugovornom organu, i to: kvalitet, tehnička sposobnost, funkcionalne i 
ekološke karakteristike, operativni troškovi, ekonomičnost, postprodajni servis i tehnička pomoć, 
datum isporuke i period isporuke ili period izvršenja. 
 
Drugi odnosno kriterij najniže cijene je ipak najobjektivniji kriterij za dodjelu ugovora. U slučaju 
kada ugovorni organ pažljivo – na objektivan i nediskriminirajući način – opiše u tenderskoj 
dokumentaciji obavezne zahtjeve i specifikacije za predmet nabavke, koje prihvatljive ponude 
obavezno moraju zadovoljiti, tada konkurencija može biti zasnovana samo na konkurenciji na 
osnovu cijene, i ugovor se dodjeljuje najniže ocjenjenoj ponudi. Znači, potrebno je paziti da opis 
zahtjevanih minimalnih karakteristika predmeta ugovora osigurava određeni prihvatljivi kvalitet, 
funkciju, ekonomičnost po pitanju operativnih troškova, rok isporuke, itd. 
 
Jedan od najbitnijih dijelova postupka dodjele ugovora javnih nabavki je ocjena i poređenje ponuda, 
koje je primio i otvorio ugovorni organ te primjenio kriterij za dodjelu ugovora definiran 
tenderskom dokumenacijom. Ocjena i poređenje ponuda se vrši primjenom kriterija za dodjelu 
ugovora koji je ugovorni organ odabrao i naveo u tenderskoj dokumentaciji, i ne na bilo kakav drugi 
način. Naravno samo prihvatljive ponude se ocjenjuju i porede sa odabranim kriterijem za dodjelu 
ugovora. 
 
Sama procedura za ocjenu ponuda u otvorenom, ograničenom i pregovaračkom postupku se može 
iskazati u više faza: 
 

I. Ugovorni organ prvo provjerava da li su ponude usklađene sa administrativnim odnosno 
formalnim zahtjevima po pitanju tenderske dokumentacije. Formalni zahtjevi po pitanju 
ponuda koje definira ugovorni organ i koje navodi u tenderskoj dokumentaciji vezani su za 
slijedeće: da li je ponuda pravilno podnesena, da li je tenderski obrazac ispravno popunjen i 
potpisan, da li su potrebni dokumenti i dokazi priloženi, da li je priložena garancija za 
ponudu (ako se zahtijeva), itd. Ponuda se smatra prihvatljivom po pitanju administrativnih 
zahtjeva, ako zadovoljava sve formalne zahtjeve postavljene u tenderskoj dokumentaciji bez 
značajnih odstupanja od njih ili bez dodatnih restrikcija u odnosu na njih.  Znači osnovno 
pravilo prve faze je da ugovorni organ definira zahtjev ili specifikaciju, i kada to navede u 
tenderskoj dokumentaciji, to ponuđači i moraju zadovoljiti odnosno ispuniti. Ako ponuda 
nije u skladu sa administrativnim uslovima zahtjeva, ona se odmah odbija i ponuđač je ne 
smije naknadno učiniti podobnom tako što će je ispraviti ili ukloniti devijaciju ili pogrešku. 

II. Administrativno prihvatljive ponude se zatim pregledaju kako bi se uvidjelo da li su 
podnesene ponude i prihvatljive ponude. Ova faza tzv. verifikacije kvalifikacije ponuđača se, 
prema kriterijima za odabir ponuda i potrebnih dokumentiranih informacije za ocjenu 
navedenim u tenderskoj dokumentaciji, izvodi na osnovu dokumentacije koju dostavljaju 
sami ponuđači. Rezultat tog postupka verifikacije bilježi se na ili uz zapisnik o podnošenju 
ponuda. Naravno ova faza se odnosi na otvoreni postupak, jer u ograničenom postupku i u 
pregovaračkom postupku sa objavljivanjem obavještenja, sve ponude prema definiciji 
podnose kvalificirani ponuđači, obzirom da se kvalificiranost pregleda i utvrđuje tokom faze 
pretkvalifikacije. 
 

III. Provjera koja se vrši u trećoj fazi postupka evaluacije jeste utvrđivanje tehničke podobnosti 
ponuda. Provjera i ocjenjivanje tehničke podobnosti ponuda se vrši na osnovu obaveznih 
specifikacija i zahtjeva koje definira ugovorni organ u tenderskoj dokumentaciji tako što 
opisuje predmet ugovora, tehničke specifikacije, zahtjeve po pitanju isporuke, itd. Samo ako 
ponuda nudi isporuku robe, usluga ili radova u potpunosti u skladu sa specifikacijama i 
zahtjevima navedenim u tenderskoj specifikaciji, smatra se prihvatljivom ponudom. Prema 
uputstvima ZJN BiH, “potpuna prihvatljivost” se posmatra kao “značajna usklađenost”. U 
ovoj fazi ugovorni organ može zahtijevati i pojašnjenje određenog tehičkog sadržaja ponude 
ako je to potrebno. Nepodobne ponude se odmah odbijaju i ponuđač ih ne smije naknadno 
mijenjati ili ukloniti devijaciju ili pogrešku u skladu sa zahtjevima navedenim u tenderskoj 
dokumentaciji. Rezultat i tehničkog pregleda i ocjena ponuda se zapisuje na ili uz zapisnik sa 
podnošenja ponuda, koji ukazuje i na podobne ponude, kao i nepodobne ponude. 
 

IV. Nakon navedene tri provjere, sva preostale podobne ponude natječu se pod istim uslovima, 
Određivanje najuspješnije ponude sada zavisi samo od toga koliko svaka od podobnih 
ponuda zadovoljava kriterije za dodjelu ponuda navedene u tenderskoj dokumentaciji. U 
slučaju kada kriterij za dodjelu ugovora jeste najniža cijena, izbor je jednostavan, jer 
najuspješnija ponuda je ona ponuda koja nudi najnižu cijenu. Podobne ponude se rangiraju 
prema njihovoj ponuđenoj cijeni tako da ponuda koja nudi najnižu cijenu zauzima prvo 
mjesto i naziva se najbolje ocijenjenom ponudom. Konačni poredak se upisuje na ili uz 
zapisnik sa podnošenja ponuda. U slučaju kada je kriterij za dodjelu ugovora ekonomski 
najpovoljnija ponuda, sve podobne ponude ocjenjuju se u skladu sa kriterijima za ocjenu, 
odnosno podkriterijima, koje ugovorni organ uspostavlja u tenderskoj dokumentaciji. 
Određivanje, najuspješnije ponude sada zavisi samo od toga koliko svaka od podobnih 
ponuda zadovoljava podkriterije za dodjelu ponuda navedene u tenderskoj dokumentaciji. 
Nakon završetka ovakve ocjene i usporedbe, podobne ponude se rangiraju u skladu sa 
njihovim ukupnim bodovima zadovoljavanja podkriterija, i ponuda sa najviše bodova dobija 
prvo mjesto kao najbolje ocjenjena ponuda.  

 
V. Ugovor se konačno dodjeljuje ponuđaču koji je podnio najbolje ocijenjenu ponudu. Takav 

ponuđač je najuspješniji ponuđač, a sama dodjela ugovora ustvari predstavlja donošenje 
odluke prema kojoj se zaključuje ugovor sa jednim od ponuđača. Odluka o dodjeli ugovora 
predstavlja zaključak postupka koji izvodi ugovorni organ na osnovu sprovedenih faza 
ocjene i odabira ponuda. Odluka o dodjeli ugovora se ne smije zasnivati na bilo kojoj drugoj 
osnovi osim na rezultatima postupka ocjene ponuda. Takođe, ugovorni organ mora znati da 
se finalni ugovor ne smije zaključiti sa najuspješnijim ponuđačem prije isteka perioda od 15 
dana od datuma informiranja ponuđača o rezultatima postupka.  

Kako bi se osigurala slobodna i pravična konkurencija pri dodjeli ugovora o javnim nabavkama, 
odredbama ZJN BiH je uveden i princip zabrane pregovora između ugovornih organa i ponuđača o 
osnovnim aspektima ugovora koji je uspostavljen za otvoreni i ograničeni postupak. Naročito su 
zabranjeni pregovori o cijeni ponude. Ovaj princip zabrane pregovaranja odnosi se na vremenski 
period tokom ocjene ponuda, koji počinje sa trenutkom otvaranja ponude i traje do donošenja 
odluke o dodjeli ugovora, odnosno do trenutka kada se odluka o dodjeli ugovora dostavi svim 
ponuđačima u postupku. 
 
Takođe, ZJN BiH tretira i pitanje neprirodno niske ponude. Neprirodno niska cijena predstavlja 
cijenu koja je značajno niža od tržišne cijene, i dovoljna da stvori sumnju u to da li taj ponuđač može 
izvršiti ugovor u skladu sa navedenim uslovima za tu cijenu, u slučaju da ta ponuda bude 
najuspješnija ponuda. Kako bi se takve posljedice izbjegle, ugovorni organ zahtijeva informacije od 
tog ponuđača kako bi bio siguran da je tako niska cijena opravdana kao validna cijena za koju će se 
ugovor izvesti u skladu sa uslovima koje zahtijeva ugovorni organ u tenderskoj dokumentaciji.  
 
Ako je odredio da je ponuđena cijena ponude neprirodno niska, ugovorni organ zahtijeva u 
pismenoj formi od tog ponuđača da izvrši detaljan presjek ponuđene cijene ponude. Takav pregled 
ponuđene cijene pružit će detalje sastavnih elemenata cijene, odnosno detaljnu kalkulaciju cijene 
kojom se prikazuje sastav cijene po svakoj komponenti. Ugovorni organ može posebno zahtijevati 
od ponuđača da objasni dijelove cijene vezane za određene tačke kao što su:  
 

a) ekonomičnost proizvodnog procesa, pruženih usluga ili građevinske metode; 
b) izabrana tehnička rješenja i/ili izuzetno pogodne uslove koje ponuđač ima za dostavu roba 

ili usluga ili za izvođenje radova; 
c) originalnost posla, roba ili usluga koje je ponuđač ponudio; 
d) usklađenost sa važećim odredbama koje se odnose na radnu zaštitu i uslove rada na mjestu 

gdje se izvodi rad, pruža usluga ili isporučuje roba.  
 
Nakon prijema objašnjenja od ponuđača, ugovorni organ može zahtijevati i dodatne informacije 
kako je to primjereno.  
 
Ako ponuđač ponudi sve potrebne informacije kao odgovor na takav zahtjev, ugovorni organ 
prihvata ponudu i daje joj jednak tretman u osnovu na ostale ponude za vrijeme postupka 
ocjenjivanja, što znači da se toj ponudi dozvoljava natjecanje pod istim uslovima kao i ostalim 
ponudama.  
 
Ako ponuđač ne ponudi potrebne informacije kao odgovor na zahtjev ugovornog organa, ugovorni 
organ može odbiti neprirodno nisku ponudu. O odbijanju ponude ugovorni organ pismenim putem 
obavještava tog ponuđača uz navođenje razloga za odbijanje. 
 
 

3.9. Postupci javnih nabavki, njihove karakteristike i kriteriji  
 
 
U nastavku slijede tabele u kojima se porede različiti postupci javnih nabavki, i njihove posebne 
karakteristike i kriteriji definisane odredbama ZJN BiH. 

Tabela 2.1. Vrsta postupka javne nabavke vs. karakteristike i kriteriji prema ZJN BiH 
 

VRSTA POSTUPKA/  
KARAKTERISTIKE I 
KRITERIJI  

PRETHODNO 
ODOBRENJE ILI 
MIŠLJENJE 
NADLEŽNOG 
ORGANA 

OBJAVLJIVANJE 
OBAVJEŠTENJA 
(VRSTE 
OBAVJEŠTENJA)   

OBJAVLJIVANJE 
TENDERSKE 
DOKUMENTACIJE 

MINIMALNI 
ROKOVI ZA PRIJEM 
ZAHTJEVA I 
PONUDA 

ROKOVI PROCEDURA 
(OD OBAVJEŠTENJA DO 
UGOVORA) 

 

 

 

 

 

 

 

 

 

 

OTVORENI POSTUPAK 

 
 
 
 
 
 
 
 
 
 
 
 
Odgovornost za 
sve preuzete 
radnje i odluke u 
postupku javnih 
nabavki su uvijek, 
i uvijek ostaju, na 
strani ugovornog 
organa. 
 
AJN BiH je 
obavezna da 
pruža tehničku i 
savjetodavnu 
pomoć svim 
učesnicima u 
postupku javnih 
nabavki, ali 
mišljenja AJN BiH 
su savjetodavna i 
nisu obavezujuća. 

 
 
 
 
 
 
 
 
 
 
 
Postupak se pokreće 
objavljivanjem 
obavještenja o 
nabavci u Službenom 
glasniku BiH i na web 
stranici AJN BiH, 
kojim ugovorni organ 
poziva sve 
zainteresirane da 
predaju svoje ponude.  
 
U slučaju ugovora koji 
prelaze Međunarodne 
vrijednosne razrede 
obavještenje se 
obavezno objavljuje ili 
u novinama sa 
međunarodnim 
opticajem ili na web-
stranici javnih 
nabavki sigurno 
dostupnoj u 
inostranstvu. 

 
 
 
 
 
 
 
 
 
 
 
 
 
 
 
 
 
Prije objavljivanja 
obavještenja o 
nabavci ugovorni 
organ priprema 
tendersku 
dokumentaciju, 
koju je na zahtjev 
zainteresiranih 
ponuđača dužan 
dostaviti. 

 
 
 
 
 
 
 
 
 
 
 
 
Minimalni 
vremenski rok za 
prijem zahtjeva nije 
definiran.  
 
Najmanje 28 dana od 
dana objavljivanja 
obavještenja u 
Službenom glasniku 
BiH, za prijem 
ponuda.  
 
U slučaju ugovora 
koji prelaze 
Međunarodne 
vrijednosne razrede, 
broj dana se 
povećava na 40.  
 

Ugovorni organ šalje 
tenderske dokumente 
svim zainteresovanim u 
roku od 3 dana od prijema 
zahtjeva. 
 
Period važenja ponude 
određuje ugovorni organ 
u tenderskoj 
dokumentaciji, ali ne može 
biti kraći od 30 dana. 
 
Zapisnik sastanka javnog 
otvaranje tendera se 
odmah dijele svim 
prisutnim ponuđačima ili 
u roku od 3 dana od dana 
otvaranja tendera. 
 
Ugovorni organ će 
najkasnije u roku od 7 
dana od donošenja odluke 
o rezultatu, pismeno 
obavijestiti sve koji su 
blagovremeno podnijeli 
zahtjeve ili ponude, o 
pretkvalifikaciji, ocjeni 
ponuda, obustavljanju 
postupka odnosno imenu 
ponuđača kome je ugovor 
dodjeljen i razlogu za 
prihvatanje te ponude. 
 
Nijedan ugovor o javnim 
nabavkama se ne može 
zaključiti u slijedećem 
periodu od 15 dana od 
datuma kada su svi 
obaviješteni o rezultatu. 
 
Obavještenje o dodjeli 
ugovora se objavljuje u 
Službenom glasniku BiH i 
na web stranici AJN BiH, u 
roku od 30 dana po 
zaključenju ugovora. 
 
Konačni izvještaj o 
obavljenom postupku 
javne nabavke ugovorni 
organ dostavlja AJN BiH u 
roku od 15 dana od dana 
okončanja postupka. 

OGRANIČENI POSTUPAK S 
PRETKVALIFIKACIJOM 

 
 
 
 
 
 
 
 
Odgovornost za 
sve preuzete 
radnje i odluke u 
postupku javnih 
nabavki su uvijek, 
i uvijek ostaju, na 
strani ugovornog 
organa. 
 
AJN BiH je 
obavezna da 
pruža tehničku i 
savjetodavnu 
pomoć svim 
učesnicima u 
postupku javnih 
nabavki, ali 
mišljenja AJN BiH 
su savjetodavna i 
nisu obavezujuća. 

 
 
 
 
 
 
 
Postupak se pokreće 
objavljivanjem 
obavještenja o 
nabavci u Službenom 
glasniku BiH i na web 
stranici AJN BiH, 
kojim ugovorni organ 
poziva sve 
zainteresirane da 
predaju svoje ponude.  
 
U slučaju ugovora koji 
prelaze Međunarodne 
vrijednosne razrede 
obavještenje se 
obavezno objavljuje ili 
u novinama sa 
međunarodnim 
opticajem ili na web-
stranici javnih 
nabavki sigurno 
dostupnoj u 
inostranstvu. 

 
 
 
Prije objavljivanja 
obavještenja o 
nabavci ugovorni 
organ priprema 
tendersku 
dokumentaciju, 
koju je na zahtjev 
zainteresiranih 
ponuđača dužan 
dostaviti. 
 
Tenderski 
dokumenti se 
mogu pripremiti u 
dva dijela, kao 
pretkvalifikacijski 
dokumenti i kao 
tenderski 
dokumenti koji se 
odnose na ugovor. 
Pretkvalifikacijski 
dokumenti 
trebaju biti 
spremni najkasnije 
do pokretanja 
ograničenog 
postupka, dok se 
dijelovi tenderske 
dokumentacije koji 
se odnose na 
ugovor trebaju biti 
spremni najkasnije 
u vrijeme 
pozivanja 
pretkvalificiranih 
kandidata da 
podnesu tendere. 

 
 
 
 
Najmanje 18 dana od 
dana objavljivanja 
obavještenja u 
Službenom 
glasniku, za prijem 
zahtjeva. 

 
Najmanje 28 dana od 
dana objavljivanja 
obavještenja u 
Službenom glasniku 
BiH, za prijem 
ponuda.  
 
U tzv. ubrzanom 
ograničenom 
postupku najmanje 8 
dana od objavljvanja 
obavještenja u 
Službenom glasniku, 
za prijem zahtjeva, 
odnosno najmanje 5 
dana od slanja 
pozivnica. 
 
U slučaju ugovora 
koji prelaze 
Međunarodne 
vrijednosne razrede, 
broj dana se i za 
zahtjeve i za ponude 
povećava za 
dodatnih 12 dana.  
 

Ugovorni organ šalje 
tenderske odnosno 
pretkvalifikacijske 
dokumente svim 
zainteresovanim u roku 
od 3 dana od prijema 
pisanog zahtjeva i 
evenutalne nadoknade. 
Ukoliko se ograničeni 
postupak sprovodi u 
ubrzanim vremenskim 
rokovima, maksimalan 
rok za slanje dokumenata 
je 2 dana. 
 
Obavještavanje kandidata 
koji su blagovremeno 
predali zahtjev za učešće u 
postupku se šalje u 
pismenom obliku, 
istovremeno svim 
kandidatima, i ne kasnije 
od 7 dana nakon 
donošenja odluke o 
pretkvalifikaciji.   
 
Period važenja ponude 
određuje ugovorni organ 
u tenderskoj 
dokumentaciji, ali ne može 
biti kraći od 30 dana. 
 
Zapisnik sastanka javnog 
otvaranje tendera se 
odmah dijele svim 
prisutnim ponuđačima ili 
u roku od 3 dana od dana 
otvaranja tendera. 
 
Ugovorni organ u roku od 
7 dana od donošenja 
odluke o dodjeli ugovora,  
istovremeno, u pismenoj 
formi, obavijestava sve 
ponuđače koji su predali 
tendere, o odluci o 
dodjeli ugovora.  
 
Nijedan ugovor o javnim 
nabavkama se ne može 
zaključiti u slijedećem 
periodu od 15 dana od 
datuma kada su svi 
obaviješteni o rezultatu. 
 
Obavještenje o dodjeli 
ugovora se objavljuje u 
Službenom glasniku BiH i 
na web stranici AJN BiH, u 
roku od 30 dana po 
zaključenju ugovora. 

Konačni izvještaj o 
obavljenom postupku 
javne nabavke ugovorni 
organ dostavlja AJN BiH u 
roku od 15 dana od dana 
okončanja postupka. 

 

 

 

 

 

 

 

PREGOVARAČKI 
POSTUPAK SA 
OBJAVLJIVANJEM 
OBAVJEŠTENJA O NABAVCI 

 
 
 
 
 
 
 
 
 
 
 
Odgovornost za 
sve preuzete 
radnje i odluke u 
postupku javnih 
nabavki su uvijek, 
i uvijek ostaju, na 
strani ugovornog 
organa. 

AJN BiH je 
obavezna da 
pruža tehničku i 
savjetodavnu 
pomoć svim 
učesnicima u 
postupku javnih 
nabavki, ali 
mišljenja AJN BiH 
su savjetodavna i 
nisu obavezujuća. 

 
 
 
 
 
 
 
 
 
Postupak se pokreće 
objavljivanjem 
obavještenja o 
nabavci u Službenom 
glasniku BiH i na web 
stranici AJN BiH, 
kojim ugovorni organ 
poziva sve 
zainteresirane da 
predaju svoje ponude.  

U slučaju ugovora koji 
prelaze Međunarodne 
vrijednosne razrede 
obavještenje se 
obavezno objavljuje ili 
u novinama sa 
međunarodnim 
opticajem ili na web-
stranici javnih 
nabavki sigurno 
dostupnoj u 
inostranstvu. 

 
 
 
 
 
 
 
 
 
 
Prije objavljivanja 
obavještenja o 
nabavci ugovorni 
organ priprema 
tendersku 
dokumentaciju, 
koju je na zahtjev 
zainteresiranih 
ponuđača dužan 
dostaviti. 
 
Tenderski 
dokumenti se 
mogu pripremiti u 
dva dijela, kao 
pretkvalifikacijski 
dokumenti i kao 
tenderski 
dokumenti koji se 
odnose na ugovor. 

 
 
 
 
 
 
 
 
 
 
 
Najmanje 18 dana od 
dana objavljivanja 
obavještenja u 
Službenom 
glasniku, za prijem 
zahtjeva. 
 
U slučaju ugovora 
koji prelaze 
Međunarodne 
vrijednosne razrede, 
broj dana se za 
zahtjeve povećava 
na 28 dana.  
 
Minimalni 
vremenski rok za 
prijem ponuda nije 
definiran.  

 

Ugovorni organ šalje 
tenderske odnosno 
pretkvalifikacijske 
dokumente svim 
zainteresovanim u roku 
od 3 dana od prijema 
pisanog zahtjeva i 
evenutalne nadoknade. 
 
Obavještavanje kandidata 
koji su blagovremeno 
predali zahtjev za učešće u 
postupku se šalje u 
pismenom obliku, 
istovremeno svim 
kandidatima, i ne kasnije 
od 7 dana nakon 
donošenja odluke o 
pretkvalifikaciji.   
 
Period važenja ponude 
određuje ugovorni organ 
u tenderskoj 
dokumentaciji, ali ne može 
biti kraći od 30 dana. 
 
Zapisnik sastanka javnog 
otvaranje tendera se 
odmah dijele prisutnim 
ponuđačima ili u roku od 
3 dana od dana otvaranja 
tendera. 
 
Ugovorni organ u roku od 
7 dana od donošenja 
odluke o dodjeli ugovora u 
pismenoj formi, 
obavijestava ponuđače 
koje su pozvali za konačne 
tendere, o odluci o dodjeli 
ugovora.  
 
Nijedan ugovor o javnim 
nabavkama se ne može 
zaključiti u slijedećem 
periodu od 15 dana od 
datuma kada su ponuđači 
obaviješteni o rezultatu. 
 
Obavještenje o dodjeli 
ugovora se objavljuje u 
Službenom glasniku BiH i 
na web stranici AJN BiH, u 
roku od 30 dana po 
zaključenju ugovora. 

Konačni izvještaj o 
obavljenom postupku 
javne nabavke ugovorni 
organ dostavlja AJN BiH u 
roku od 15 dana od dana 
okončanja postupka. 

 

 

 

 

 

PREGOVARAČKI 
POSTUPAK BEZ 
OBJAVLJIVANJA 
OBAVJEŠTENJA O NABAVCI 

 
 
 
 
Odgovornost za 
sve preuzete 
radnje i odluke u 
postupku javnih 
nabavki su uvijek, 
i uvijek ostaju, na 
strani ugovornog 
organa. 

AJN BiH je 
obavezna da 
pruža tehničku i 
savjetodavnu 
pomoć svim 
učesnicima u 
postupku javnih 
nabavki, ali 
mišljenja AJN BiH 
su savjetodavna i 
nisu obavezujuća. 

 
 
 
 
 
 
 
 
 
Obavještenje o 
nabavci se ne 
objavljuje ukoliko su 
ispunjeni uslovi za 
obavljanje javne 
nabavke ovom 
metodom,  

 
 
 
 
 
 
 
 
 
Tenderska 
dokumentacija se 
ne objavljuje već se 
prilaže uz pismeni 
poziv izabranim 
kandidatima za 
podnošenje 
ponuda. 

 
 
 
 
 
Rokovi za 
pregovarački 
postupak bez 
objavljivanja 
obavještenja nisu 
određeni već je 
ugovornom organu 
dato diskreciono 
pravo da odredi 
rokove za 
dostavljanje zahtjeva 
za učešće, te rokove 
za dostavljanje 
početnih i konačnih 
ponuda jednog ili 
više dobavljača, 
zavisno koliko ih je 
ugovorni organ 
pozvao. 

Ugovorni organ u roku od 
7 dana od donošenja 
odluke o dodjeli ugovora u 
pismenoj formi, 
obaviještava ponuđače 
koje su pozvali za konačne 
tendere, o odluci o dodjeli 
ugovora.  
 
Nijedan ugovor o javnim 
nabavkama se ne može 
zaključiti u slijedećem 
periodu od 15 dana od 
datuma kada su ponuđači 
obaviješteni o rezultatu. 
 
Obavještenje o dodjeli 
ugovora se objavljuje u 
Službenom glasniku BiH i 
na web stranici AJN BiH, u 
roku od 30 dana po 
zaključenju ugovora. 
 
Konačni izvještaj o 
obavljenom postupku 
javne nabavke ugovorni 
organ dostavlja AJN BiH u 
roku od 15 dana od dana 
okončanja postupka. 

 
 
 
 
 
 
 
 
 
 
KONKURS ZA IZRADU 
IDEJNOG RJEŠENJA 

 

 
Odgovornost za 
sve preuzete 
radnje i odluke u 
postupku javnih 
nabavki su uvijek, 
i uvijek ostaju, na 
strani ugovornog 
organa. 

AJN BiH je 
obavezna da 
pruža tehničku i 
savjetodavnu 
pomoć svim 
učesnicima u 
postupku javnih 
nabavki, ali 
mišljenja AJN BiH 
su savjetodavna i 
nisu obavezujuća. 

Konkurs se pokreće 
objavljivanjem 
obavještenja u 
Službenom glasniku 
BiH i na web stranici 
AJN BiH, kojim 
ugovorni organ poziva 
sve zainteresirane da 
predaju svoje ponude.  

U slučaju plana ili 
idejnog prijedlog  koji 
prelazi Međunarodne 
vrijednosne razrede 
obavještenje se 
obavezno objavljuje ili 
u novinama sa 
međunarodnim 
opticajem ili na web-
stranici javnih 
nabavki sigurno 
dostupnoj u 
inostranstvu. 

 

 
 
 
 
 
Prije objavljivanja 
obavještenja o 
konkursu ugovorni 
organ priprema 
tendersku 
dokumentaciju, 
koju je na zahtjev 
zainteresiranih 
ponuđača dužan 
dostaviti. 

 
 
 
Ako se kao rezultat 
konkursa za izradu 
idejnog rješenja 
dodjeljuje ugovor o 
javnoj nabavci, 
ugovorni organ je 
dužan da slijedi sva 
primjenjiva pravila 
koja se odnose na 
vođenje 
pregovaračkog 
postupka bez 
predhodnog 
objavljivanja 
obavještenja o javnoj 
nabavci. 

 
 
 
 
 
Ako se kao rezultat 
konkursa za izradu 
idejnog rješenja dodjeljuje 
ugovor o javnoj nabavci, 
ugovorni organ je dužan 
da slijedi sva primjenjiva 
pravila koja se odnose na 
vođenje pregovaračkog 
postupka bez predhodnog 
objavljivanja obavještenja 
o javnoj nabavci. 

DIREKTNI SPORAZUM 

 
Odgovornost za 
sve preuzete 
radnje i odluke u 
postupku javnih 
nabavki su uvijek, 
i uvijek ostaju, na 
strani ugovornog 
organa. 

 

N/A jer je ovo 
postupak u kojem 
ugovorni organ traži 
prijedlog cijene ili 
ponudu od jednog 
dobavljača, pružaoca 
usluga ili izvođača 
radova, i pregovara ili 
prihvata tu cijenu, kao 
uslov za konačan 
sporazum. 

 
N/A jer ugovorni 
organ informira 
samo odabranog 
dobavljača o svim 
zahjevima koji se 
odnose na robe, 
usluge ili radove 
koji se 
namjeravaju 
nabaviti. 

 
 
N/A odnosno 
minimalni rokovi za 
ponudu nisu 
definisani. 

 
 
Rokovi nisu definisani 
izuzev da ugovorni organ 
daje dobavljaču dovoljno 
vremena da pripremi 
prijedlog cijene ili ponudu, 
uzimajući u obzir 
kompleksnost nabavke. 

 

 

 

 

KONKURENTSKI ZAHTJEV 
ZA DOSTAVLJANJE 
PONUDA 

 
 
 
 
 
Odgovornost za 
sve preuzete 
radnje i odluke u 
postupku javnih 
nabavki su uvijek, 
i uvijek ostaju, na 
strani ugovornog 
organa. 

 

 
 
 
 
 
 
Ugovorni organ može 
objaviti odgovarajuće 
dodatno obavještenje 
u Službenom Glasniku 
BiH. Ovo je opcija, ne 
obaveza. 

 
 
 
 
 
Tenderska 
dokumentacija, 
odnosno zahtjev za 
ponude se može, 
ali ne mora objaviti 
u Službenom 
Glasniku BiH. 

 
 
 
 
 
Precizne rokove za 
dostavljanje ponuda 
definiše ugovorni 
organ  u zahtjevu za 
dostavljanje ponuda. 

Ugovorni organ u roku od 
7 dana od donošenja 
odluke o dodjeli ugovora u 
pismenoj formi, 
obaviještava ponuđače 
koje su pozvali za konačne 
tendere, o odluci o dodjeli 
ugovora.  
 
Nijedan ugovor o javnim 
nabavkama se ne može 
zaključiti u slijedećem 
periodu od 15 dana od 
datuma kada su ponuđači 
obaviješteni o rezultatu. 
 
Konačni izvještaj o 
obavljenom postupku 
javne nabavke ugovorni 
organ dostavlja AJN BiH u 
roku od 15 dana od dana 
okončanja postupka. 

Tabela 2.2. Vrsta postupka javne nabavke vs. karakteristike i kriteriji prema ZJN BiH 

VRSTA POSTUPKA/  
KARAKTERISTIKE I 
KRITERIJI  

MINIMALNI 
BROJ 
PONUĐAČA 

MINIMALAN BROJ 
PONUDA 

JAVNO 
OTVARANJE 
PONUDA 

KONTROLNI 
MEHANIZMI 

BESPLATNA 
TENDERSKA 
DOKUMENTACIJA 

 

 

 

 

 

OTVORENI POSTUPAK 

 
 
 
 
Potrebno je imati 
najmanje 3 
kvalificirana 
ponuđača, ali ZJN 
BiH dopušta 
ugovornom 
organu da nastavi 
i sa manje od 3 
kvalificirana 
ponuđača, 
ukoliko smatra da 
je osigurana 
stvarna 
konkurencija za 
natjecanje.  

 
 
 
 
 
 
Potrebno je imati 
najmanje 3 
prihvatljive ponude, 
ali ZJN BiH dopušta 
ugovornom organu da 
nastavi i sa manje od 
3 prihvatljive ponude, 
ukoliko smatra da je 
osigurana stvarna 
konkurencija za 
konkretni ugovor. 

 
 
 
 
 
Javno otvaranje 
tendera uvijek 
treba biti 
organizirano 
tako da 
zainteresirani koji 
su blagovremeno 
predali ponudu 
imaju pravo 
prisustvovati 
otvaranju pristiglih 
koverti sa 
tenderima. 

Pismeni prigovor 
ugovornom organu u 
roku od 5 dana od 
dana kada je 
podnosilac saznao ili 
je trebalo da sazna 
za povredu ZJN BiH, 
ali ne kasnije od 
jedne godine od 
datuma navodne 
povrede. 
 
Žalba URŽ BiH u 
roku od 5 dana od 
isteka roka 
ugovornom organu 
da riješi podnešeni 
prigovor ili od dana 
prijema odbijenice 
ugovornog organa 
na prigovor. 

 
 
 
Ugovorni organ može za 
sve ponuđače odrediti 
jednaku novčanu 
naknadu koja se plaća za 
tendersku 
dokumentaciju. Novčana 
naknada može 
uključivati samo stvarne 
troškove izrade i 
dostave tenderske 
dokumentacije, a 
zainteresirani imaju 
pravo uvida u tendersku 
dokumentaciju i prije 
nego se odluče na 
eventualni otkup. 

Tužba u upravnom 
sporu pred Sudom 
Bosne i Heregovine, i 
to u roku od 30 dana 
od dana prijema 
konačne odluke URŽ 
BiH. 

 

 

 

 

 

OGRANIČENI POSTUPAK S 
PRETKVALIFIKACIJOM 

 
 
 
 
 
 
Potrebno je imati 
najmanje 3 
kvalificirana 
ponuđača, ali ZJN 
BiH dopušta 
ugovornom 
organu da nastavi 
i sa manje od 3 
kvalificirana 
ponuđača, 
ukoliko smatra da 
je osigurana 
stvarna 
konkurencija za 
natjecanje. 

 
 
 
 
 
 
 
 
Potrebno je imati 
najmanje 3 
prihvatljive ponude, 
ali ZJN BiH dopušta 
ugovornom organu da 
nastavi i sa manje od 
3 prihvatljive ponude, 
ukoliko smatra da je 
osigurana stvarna 
konkurencija za 
konkretni ugovor. 

 
 
Ugovorni organi 
nisu obavezni 
organizirati javno 
otvaranje (na 
kojem prisustvuju 
kandidati koji su ih 
predali) 
blagovremeno 
pristiglih zahtjeva 
za učešće u 
ograničenom 
postupku. 
 
Blagovremeno 
pristigli tenderi u 
ograničenom 
postupku se 
otvaraju javno i svi 
kandidati 
koji su dostavili 
tendere imaju 
pravo da 
prisustvuju 
otvaranju pristiglih 
koverti. 

Pismeni prigovor 
ugovornom organu u 
roku od 5 dana od 
dana kada je 
podnosilac saznao ili 
je trebalo da sazna 
za povredu ZJN BiH, 
ali ne kasnije od 
jedne godine od 
datuma navodne 
povrede. 
 
Žalba URŽ BiH u 
roku od 5 dana od 
isteka roka 
ugovornom organu 
da riješi podnešeni 
prigovor ili od dana 
prijema odbijenice 
ugovornog organa 
na prigovor. 
 
Tužba u upravnom 
sporu pred Sudom 
Bosne i Heregovine, 
u roku od 30 dana 
od prijema konačne 
odluke URŽ BiH. 

 
 
 
 
 
 
Ugovorni organ može za 
sve ponuđače odrediti 
jednaku novčanu 
naknadu koja se plaća za 
tendersku 
dokumentaciju. Novčana 
naknada može 
uključivati samo stvarne 
troškove izrade i 
dostave tenderske 
dokumentacije, a 
zainteresirani imaju 
pravo uvida u tendersku 
dokumentaciju i prije 
nego se odluče na 
eventualni otkup. 

 

 

 

 

PREGOVARAČKI 
POSTUPAK SA 
OBJAVLJIVANJEM 
OBAVJEŠTENJA O NABAVCI 

 
 
 
 
 
Ugovorni organ 
treba pozvati 
minimalno 3 
kvalifikovana 
kandidata da 
podnesu 
inicijalne ponude 
i učestvuju u 
pregovorima o 
tehničkim, 
ekonomskim, 
pravnim i drugim 
aspektima 
ugovora. 

 
 
 
 
 
 
Potrebno je imati 
najmanje 3 konačne 
ponude, ali ZJN BiH 
dopušta ugovornom 
organu da nastavi i sa 
manje od 3 ponude, 
ukoliko je u 
pregovorima 
osigurana stvarna 
konkurencija za 
konkretni ugovor. 

 
 
 
 
 
 
Blagovremeno 
podnesene 
konačne ponude se 
javno otvaraju i 
ocjenjuju na 
osnovu kriterija za 
dodjelu ugovora 
određenim u 
tenderskoj 
dokumentaciji. 

Pismeni prigovor 
ugovornom organu u 
roku od 5 dana od 
dana kada je 
podnosilac saznao ili 
je trebalo da sazna 
za povredu ZJN BiH, 
ali ne kasnije od 
jedne godine od 
datuma navodne 
povrede. 
 
Žalba URŽ BiH u 
roku od 5 dana od 
isteka roka 
ugovornom organu 
da riješi podnešeni 
prigovor ili od dana 
prijema odbijenice 
ugovornog organa 
na prigovor. 

Tužba u upravnom 
sporu pred Sudom 
Bosne i Heregovine, i 

 
 
 
 
 
Ugovorni organ može za 
sve ponuđače odrediti 
jednaku novčanu 
naknadu koja se plaća za 
tendersku 
dokumentaciju, ali ta 
novčana naknada može 
uključivati samo stvarne 
troškove izrade i 
dostave tenderske 
dokumentacije. 

to u roku od 30 dana 
od dana prijema 
konačne odluke URŽ 
BiH. 

 

 

 

 

PREGOVARAČKI 
POSTUPAK BEZ 
OBJAVLJIVANJA 
OBAVJEŠTENJA O NABAVCI 

 
 
 
 
 
 
Ugovorni organ 
će, u što je više 
slučajeva moguće, 
pozivati više od 
jednog kandidata 
da učestvuju u 
pregovorima o 
rokovima i 
uslovima 
ugovora, osim u 
slučajevima 
određenim ZJN 
BiH kada postoji 
samo jedan 
dobavljač i ne 
postoji druga 
alternativa. 

 
 
 
 
 
 
 
 
 
Ugovorni organ je 
dužan da obustavi 
postupak ako primi 
manje od 3 ponude, 
osim u slučajevima 
određenim ZJN BiH 
kada postoji samo 
jedan dobavljač i ne 
postoji druga 
alternativa. 

 
 
 
 
 
 
 
 
Blagovremeno 
podnesene 
konačne ponude 
se, ukoliko je 
pozvano više 
ponuđača, javno 
otvaraju i ocjenjuju 
na osnovu kriterija 
za dodjelu ugovora 
određenim u 
dostavljenoj 
tenderskoj 
dokumentaciji. 

Pismeni prigovor 
ugovornom organu u 
roku od 5 dana od 
dana kada je 
podnosilac saznao ili 
je trebalo da sazna 
za povredu ZJN BiH, 
ali ne kasnije od 
jedne godine od 
datuma navodne 
povrede. 
 
Žalba URŽ BiH u 
roku od 5 dana od 
isteka roka 
ugovornom organu 
da riješi podnešeni 
prigovor ili od dana 
prijema odbijenice 
ugovornog organa 
na prigovor. 

Tužba u upravnom 
sporu pred Sudom 
Bosne i Heregovine, i 
to u roku od 30 dana 
od dana prijema 
konačne odluke URŽ 
BiH. 

 
 
 
 
 
 
 
 
 
Ugovorni organ može za 
sve pozvane ponuđače 
odrediti jednaku 
novčanu naknadu koja 
se plaća za tendersku 
dokumentaciju, ali ta 
novčana naknada može 
uključivati samo stvarne 
troškove izrade i 
dostave tenderske 
dokumentacije. 

 
 
 
 
 
 
 
 
 
KONKURS ZA IZRADU 
IDEJNOG RJEŠENJA 

 

 
 
 
Ako se kao 
rezultat konkursa 
za izradu idejnog 
rješenja 
dodjeljuje ugovor 
o javnoj nabavci, 
ugovorni organ je 
dužan da slijedi 
sva primjenjiva 
pravila koja se 
odnose na 
vođenje 
pregovaračkog 
postupka bez 
predhodnog 
objavljivanja 
obavještenja o 
javnoj nabavci. 

 
 
 
 
Ako se kao rezultat 
konkursa za izradu 
idejnog rješenja 
dodjeljuje ugovor o 
javnoj nabavci, 
ugovorni organ je 
dužan da slijedi sva 
primjenjiva pravila 
koja se odnose na 
vođenje 
pregovaračkog 
postupka bez 
predhodnog 
objavljivanja 
obavještenja o javnoj 
nabavci 

 
 
 
Proces donošenja 
odluka je 
anoniman, izvan 
uticaja drugih 
strana, uključujući 
ugovorni organ i 
učesnike na 
konkursu. 
Konkursna 
komisija može 
razmatrati samo 
projekte koji su 
anonimno 
podnešeni i 
obaveza da se 
zadrži anonimnost 
nastavlja se kroz 
cjelokupan proces 
ocjenjivanja. 

Pismeni prigovor 
ugovornom organu u 
roku od 5 dana od 
dana kada je 
podnosilac saznao ili 
je trebalo da sazna 
za povredu ZJN BiH, 
ali ne kasnije od 
jedne godine od 
datuma povrede. 
 
Žalba URŽ BiH u 
roku od 5 dana od 
isteka roka 
ugovornom organu 
da riješi podnešeni 
prigovor ili od dana 
prijema odbijenice 
ugovornog organa 
na prigovor. 
 
Tužba u upravnom 
sporu pred Sudom 
Bosne i Heregovine, i 
to u roku od 30 dana 
od dana prijema 
konačne odluke URŽ 
BiH. 

 
 
 
 
 
 
Ugovorni organ može za 
sve ponuđače odrediti 
jednaku novčanu 
naknadu koja se plaća za 
tendersku 
dokumentaciju, ali ta 
novčana naknada može 
uključivati samo stvarne 
troškove izrade i 
dostave tenderske 
dokumentacije. 

DIREKTNI SPORAZUM 

N/A jer je ovo 
postupak u kojem 
ugovorni organ 
traži prijedlog 
cijene ili ponudu 
od jednog 
dobavljača, 
pružaoca usluga 
ili izvođača 
radova, i 
pregovara ili 
prihvata tu 
cijenu, kao uslov 
za konačan 
sporazum. 

 
 
N/A jer je ovo 
postupak u kojem 
ugovorni organ traži 
prijedlog cijene ili 
ponudu od jednog 
dobavljača, pružaoca 
usluga ili izvođača 
radova, i pregovara ili 
prihvata tu cijenu, kao 
uslov za konačan 
sporazum. 

N/A jer je ovo 
postupak u kojem 
ugovorni organ 
traži prijedlog 
cijene ili ponudu 
od jednog 
dobavljača, 
pružaoca usluga ili 
izvođača radova, i 
pregovara ili 
prihvata tu cijenu, 
kao uslov za 
konačan 
sporazum. 

 
 
 
 
 
U ovom postupku 
dobavljač ima pravo 
prigovora, a žalba 
nije dopuštena. 

 
 
N/A jer je ovo postupak 
u kojem ugovorni organ 
traži prijedlog cijene ili 
ponudu od jednog 
dobavljača, pružaoca 
usluga ili izvođača 
radova, i pregovara ili 
prihvata tu cijenu, kao 
uslov za konačan 
sporazum. 

 

 

 

 

KONKURENTSKI ZAHTJEV 
ZA DOSTAVLJANJE 
PONUDA 

 
 
 
 
 
 
Ugovorni organ 
izdaje zahtjev za 
dostavljanje 
ponuda 
određenom broju 
dobavljača, 
davalaca usluga 
ili izvođača 
radova čiji broj 
nije manji od 3. 

 
 
 
 
 
Najmanje 3 ponude, 
ali u slučaju da je 
zahtjev dodatno 
oglašen u Službenom 
glasniku ugovorni 
organ može pristupiti 
dodjeljivanju ugovora 
dobavljaču čija 
ponuda zadovoljava 
kriterije navedene u 
zahtjevu za 
dostavljanje ponuda. 

 
 
 
 
 
Nije definisano, jer 
ugovorni organ 
izdaje zahtjev za 
dostavljanje 
ponuda 
određenom broju 
dobavljača, 
davalaca usluga ili 
radova  

Pismeni prigovor u 
roku od 5 dana od 
dana dostave 
obavještenja 
ponuđačima. 
 
Žalba URŽ BiH u 
roku od 5 dana od 
isteka roka 
ugovornom organu 
da riješi podnešeni 
prigovor ili od dana 
prijema odbijenice 
ugovornog organa 
na prigovor. 
 
Tužba u upravnom 
sporu pred Sudom 
Bosne i Heregovine, i 
to u roku od 30 dana 
od dana prijema 
konačne odluke URŽ 
BiH. 

 

 

 

N/A jer je ovo postupak 
u kojem ugovorni organ 
izdaje zahtjev za 
dostavljanje ponuda 
određenom broju 
dobavljača, davalaca 
usluga ili izvođača 
radova 

 

3.10. Obaveze poslije zaključenja ugovora – kontrolni mehanizmi i revizija javnih 
nabavki   

 
Prema odredbama ZJN BiH, svaki ugovorni organ je dužan pripremiti izvještaj o obavljenom 
postupku javnih nabavki i dostaviti ga AJN BiH u roku od 15 dana od datuma okončanja postupka, 
uključujući i slučajeve kada je zaključen okvirni sporazum.  
 
Po završetku ovog posljednjeg koraka, ugovorni organ je obavio obaveze propisane ZJN BiH. Ono 
što slijedi nakon, odnosno samo izvršenje ugovora, prijema isporuka, kontrole ugovorenog 
predmeta, plaćanja, garancija itd., ustvari i nije regulisano legislativom javnih nabavki, već pripada 
području opće javne administracije i obligacionih odnosa odnosno upravljanja ugovorima. 
 
Međutim, posljedica sveukupne postavke sistema javnih nabavki je ta da javni ugovor zaključen na 
osnovu postupka nabavke utvrđenog ZJN BiH ne može biti suštinski mijenjan. Sa stanovišta 
slobodnog i fer natjecanja, zaključeni ugovor se izvršava u skladu sa specifikacijama i uslovima 
sadržanim u tom ugovoru. U slučaju da je iz objektivnih i opravdanih razloga nepohodno suštinski 

izmijeniti zaključeni ugovor, to se mora obaviti u skladu sa odredbama tog konkretnog ugovora i 
potrebno je pokrenuti novi postupak nabavke pod tim dopunjenim, ili nekim drugim uslovima, kako 
bi se zaključio novi zadovoljavajući ugovor.  
 
Bitno je još jednom naglasiti da svaki dobavljač koji ima legitiman interes za konkretan ugovor o 
javnoj nabavci i koji smatra da je ugovorni organ u toku konkretnog postupka dodjele ugovora 
prekršio jednu ili više odredbi ZJN BiH i/ili pratećih provedbenih odnosno podzakonskih akata, ima 
pravo uložiti prigovor na postupak, podnijeti žalbu URŽ BiH ili tužbu nadležnom Sudu Bosne i 
Hercegovine, na način i u rokovima utvrđenim odredbama ZJN BiH.40 
 
Odredbama ZJN BiH nije propisano uspostavljanje kontrolnih organa koji bi bili odgovorni za 
nadzor nad aktivnostima u postupcima javnih nabavki. Tako AJN BiH nije kontrolni, nego 
savjetodavni, odnosno organ koji prati provođenje ZJN BiH. Preciznije, AJN BiH je u okviru svojih 
nadležnosti odgovorna za prikupljanje, analizu i objavljivanje informacija u vezi sa postupcima 
javnih nabavki i dodijeljenim ugovorima o javnim nabavkama. Nadležnost AJN BiH se znači 
završava sa dodjelom ugovora i ona prakticno ne zahtjeva informacije o samoj realizaciji ili 
implementaciji dodijeljenih ugovora. 
 
Prema ranije uspostavljenim nadležnostima, eksterni kontrolni organi u postupku javnih nabavki 
su revizije,41 koja bi po definiciji trebale da su profesionalna i nezavisna u praksi. Revizije koje ova 
tijela obavljaju nemaju karakter prethodnih kontrola u postupku javnih nabavki, već se radi o 
kontrolama završenih postupaka javnih nabavki, koje donekle mogu biti i mehanizmi za 
podešavanje, odnosno korigovanje budućih javnih nabavki. Ipak, ne postoje kumulativni podaci o 
kontrolama završenih javnih nabavki ili bar nisu dostupni na web stranicima, već postoje 
pojedinačni revizorski izvještaji sačinjeni u vezi sa revizijama obavljenim u pojedinim institucijama, 
organizacijama, javnim preduzećima. 
 
Interne kontrole, odnosno interna tijela za reviziju u generalnom smislu, obavezno je formirati u 
skladu sa važećim propisima,42 ali u praksi ona nisu svugdje formirane, a gdje i jesu uglavnom 
nemaju naročito određenu ulogu u smislu kontrole javnih nabavki. Dakle, interne revizije ne 
možemo smatrati naročito značajnim organom u postupku kontrole javnih nabavki. 
 
Takođe, ne postoje zakoni kojima je definisana kontrola procesa javnih nabavki od strane građana 
odnosno organizacija civilnog društva. Svojevrsna kontrola od strane organizacija civilnog društva 
obezbjeđena je činjenicom da bi postupci javnih nabavki trebali biti transparentni i putem web 
stranice dostupni širokoj javnosti, što je ipak problematično u praksi. 
 
Konačno, ZJN BiH izričito ne govori o praćenju realizacije ugovora dodijeljenih u postupku javnih 
nabavki, pa prema tome ne postoji ni obaveza da se eventualni rezultati publikuju. U praksi se 
uglavnom publikuju rezultati do kojih se došlo u postupku revizije, urađene od strane zvaničnih 
institucija revizije na državnom, entitetskom i nivou Brčko Distrikta. Takođe, ni većina ugovornih 
organa ne analizira postupak realizacije ugovora niti ima odgovarajuće informacije u vezi s tim. 
Ugovorni organi svoje analize dodijeljenih ugovora svode uglavnom na formalne izvještaje prema 

                                                           
40 Za više detalja vidi poglavlje 3.7. Žalbeni postupak ove analize.  
41 U Bosni i Hercegovini djeluju četiri službe ili ureda za eksternu reviziju institucija javnog sektora: Ured za reviziju 
institucija BiH, Ured za reviziju institucija Federacije BiH, Glavna služba za reviziju javnog sektora Republike Srpske  i 
Ured za reviziju javne uprave i institucija u Brčko distriktu BiH. 
42 Zakon o internoj reviziji institucija BiH, "Službeni glasnik BiH", broj: 27/08, 32/2012.; Zakon o internoj reviziji u 
javnom sektoru u Federaciji BiH, “Službene novine Federacije BiH”, broj: 47/08; Zakon o internoj reviziji u javnom 
sektoru u Republici Srpskoj, “Službeni glasnik Republike Srpske”, broj: 17/08.  

nadležnim institucijama, i to prvenstveno vezano za izvještaje o radu ili izvještaje o izvršenju 
budžeta.   
 
Možemo zaključiti da u Bosni i Hercegovini nije uspostavljen adekvatan nadzor nad procesom 
javnih nabavki, niti od strane Agencije za javne nabavke i Ureda za razmatranje žalbi, niti od 
internih i eksternih tijela za reviziju institucija, organizacija i javnih preduzeća, pa nema ni 
posljedica za netransparentne i protivzakonite javne nabavke. Prema izvještajima organizacija 
civilnog društva,43 gotovo 80% donesenih rješenja o opravdanosti žalbi ponuđača završi 
okončavanjem postupka ne u njihovu korist, već najčešće neregularnim poništavanjem javnih 
nabavki od strane ugovornih organa, a do sada ni jedan ponuđač u Bosni i Hercegovini nije 
obeštećen. Isti izvještaji ukazuju i da ne postoji adekvatan odgovor pravosuđa – kašnjenje sa 
donošenjem sudskih presuda čini ih bespredmetnim, jer je nakon dvije ili tri godine nemoguće 
ispraviti neregularan proces nabavki, a ni brojni izvještaji institucija za reviziju koji ukazuju na 
nepravilnosti u provođenju javnih nabavki nisu rezultirali adekvatnim istragama. 
 
 

4. Transparentnost sistema javnih nabavki u BiH 
 
Transparentnost se, prema odredbama ZJN BiH, shvata kao obaveza javnih institucija da 
ekonomskim subjektima pružaju informacije koje se tiču javnih nabavki (prilike za javne nabavke, 
odluke donešene u toku postupka, dodijeljeni ugovori, itd.).  
 
U skladu sa principom transparentnosti, ugovorni organi su dužni da obavijeste dobavljače i širu 
javnost o: 
 

- započetim postupcima za nabavku roba, usluga, radova, 
- odlukama donesenim u toku postupka javne nabavke, 
- rezultatima postupka javne nabavke (dodjela ugovora ili poništenje postupka). 

 
Raznim odredbama u ZJN BiH se implementiraju zahtjevi za transparentnost postupka javnih 
nabavki, pa je tako prema pravilima odabira postupaka javnih nabavki osnovni i preferencijalni 
postupak javne nabavke u Bosni i Hercegovini otvoreni postupak. Zatim, ugovorni organ ima 
obavezu da pripremi tendersku dokumentaciju koja sadrži cijeli skup informacija o toj nabavci, 
Takođe, ugovorni organ je dužan na davanje tenderske dokumentacije zainteresiranim 
dobavljačima i to u roku od 3 dana od prijema pismenog zahtjeva. Obaveza ugovornog organa je i 
objavljivanje obavještenja o javnim nabavkama, u Službenom glasniku BiH i na web stranici AJN 
BiH, kojim ugovorni organ poziva sve zainteresirane da predaju svoje ponude. U slučaju nabavki 
koji prelaze Međunarodne vrijednosne razrede obavještenje se obavezno objavljuje ili u novinama 
sa međunarodnim opticajem ili na web-stranici javnih nabavki sigurno dostupnoj u inostranstvu.  
  
Odredbama ZJN BiH se zahtijeva i obavještavanja kandidata i ponuđača o odlukama donesenim u 
toku postupka javne nabavke, objavljivanje obavještenja o dodjeli ugovora u Službenom glasniku 
BiH i na web stranici AJN BiH, te dostava konačnog izvještaja o postupku nabavke AJN BiH. 
 
Princip transparentnosti je normiran i specifičnim zahtjevom ZJN BiH za čuvanje i arhiviranje 
dokumentacije o datom postupku nabavke od strane ugovornog organa, i to prema pravilima Bosne 
i Hercegovine koji se odnose na arhiviranje. 

                                                           
43 Npr. Monitoring provođenja ZJN BiH u 2012 godini, Transparency International BiH, http://ti-bih.org/wp-
content/uploads/2012/12/Monitoring-javnih-nabavki-2012.pdf  

http://ti-bih.org/wp-content/uploads/2012/12/Monitoring-javnih-nabavki-2012.pdf
http://ti-bih.org/wp-content/uploads/2012/12/Monitoring-javnih-nabavki-2012.pdf

Striktnim tumačenjem odredbi ZJN BiH, može se generalno zaključiti da je postupak javnih nabavki 
netransparentan i podoban za žalbeni postupak ukoliko: 
 

- obavještenje o javnoj nabavci uopšte nije objavljeno na način propisan ZJN BiH; 
- je obavještenje objavljeno ali ne sadrži informacije od vitalnog značaja ili sadrži informacije 

koje su netačne ili nejasne; 
- je obavještenje objavljeno u medijima ograničenog tiraža; 
- se minimalni vremenski rokovi ne poštuju  
- ugovorni organ postavlja vremenske rokove koji su kraći od onih koji su postavljeni ZJN BiH; 
- ugovorni organ primjenjuje kriterije za kvalifikaciju dobavljača i/ili dodjelu ugovora koji su 

drugačiji od onih koji su objavljeni; 
- je ugovorni organ promijenio uslove tendera nakon objavljivanja obavještenja, 
- su uslovi izvršenja ugovora promijenjeni nakon zaključivanja ugovora.  

 
Da je ipak drugačije u praksi, govore izvještaji organizacija civilnog društva, koji iz godine u godinu 
bilježe pad transparentnosti postupaka javnih nabavki u BiH.44  
 
Iako je odredbama ZJN BiH dato u nadležnost URŽ BiH da, ukoliko smatra da je službeno lice 
ugovornog organa izvršilo promišljenu i namjernu povredu ZJN BiH, može da podnese prekršajnu 
ili krivičnu prijavu nadležnom sudu ili da izrekne novčanu kaznu u iznosu do 4.000,00 (četiri 
hiljade) KM, ZJN BiH ne sadrži eksplicitno nabrojane prekršaje i sankcije za povrede njegovih 
odredaba. Znači nema odredaba o prekršajima i sankcijama koje se odnose na povredu principa 
transparentnosti, ali ni za zloupotrebu i eventualnu korupciju u javnim nabavkama u Bosni i 
Hercegovini.  
 
Krivični zakoni u Bosni i Hercegovini, državni i entitetski, ne sadrži eksplicitno ni jedno krivično 
djelo učinjeno u okviru sistema javnih nabavki ili u vezi sa javnim nabavkama. Konačno Bosna i 
Hercegovini, nema zakone o zaštiti uzbunjivača/zviždača/prijavitelja korupcije ni na jednom 
administrativnom nivou – državni, entitetski, kantonalni ili nivo Brčko distrikta.  
 

 

 

 

 

 

 

 

 

                                                           
44 Npr. U.G. Tender, Saopštenje za javnost: Od oko 4 milijarde KM utrošenih u javnim nabavkama u 2012. godini čak 70% 
realizovano bez javnog oglašavanja, http://www.tender.ba/images/stories/dokumenti/AKTUELNO/saopstenje-matra-
godisnji.pdf    

http://www.tender.ba/images/stories/dokumenti/AKTUELNO/saopstenje-matra-godisnji.pdf
http://www.tender.ba/images/stories/dokumenti/AKTUELNO/saopstenje-matra-godisnji.pdf

5. Zaključak i preporuke za unaprijedjenje sistema javnih nabavki u BiH 

Iz prethodne analize zakonskog okvira javnih nabavki u Bosni i Hercegovini, te posebno analize 

implementacije ZJN BiH45, proizilazi da je sistem javnih nabavki u Bosni i Hercegovini pun 

nedostataka, da je zastario i da ne pruža mogućnosti za povećanje njegove efikasnosti. 

Naime, konstatovali smo da su osnovne zamjerke i nedostatci ZJN BiH:  

- Velika nepreglednost odredaba ZJN BiH, njegovih poglavlja, članova, stavova, alineja i 

paragrafa;  

- Potpuna neprilagođenost terminologije ZJN BiH uobičajenom načinu izražavanja u 
bosanskohercegovačkom pravnom sistemu; 

- Nejasna ili nedovoljna definisanost pojedinih odredaba ZJN BiH, i/ili nepreciznost pojedinih 
članova, čime je otvoren prostor za njegovo proizvoljno i različito tumačenje od strane 
ugovornih organa; 

- Nepostojanje normirane obaveze za donošenjem planova javnih nabavki svih ugovornih 
organa, 

- Nedorečenost odredbi koje se odnose na povećanje transparentnosti i sprečavanje 
zloupotreba i korupcije u javnim nabavkama, i 

- Neuspostavljanje kontrolnih mehanizama u toku postupaka javnih nabavki, ali i po 
zaključivanju konačnog ugovora o javnim nabavkama.  

- Nedovoljna obuhvatnost kaznenim odredbama, nepostojanje jasne veze kaznenih odredbi sa 
konkretnim članovima na koje se odnose, te potpuno neprimjerena visina novčanih kazni za 
najodgovornije u ugovornom organu i ponuđaču. 

 
Iako ZJN BiH daje mogućnost uspostavljanja jedinstvenog tržišta javnih nabavki u Bosni i 
Hercegovini, jedinstvenog ekonomskog prostora, jedinstvene administracije u oblasti javnih 
nabavki, i stvara pretpostavke za uključivanje Bosne i Hercegovine u jedinstveno evropsko tržište,  
njegove odredbe, ali i provedbeni podzakonski propisi, se nisu redovno harmonizirali i 
unaprijeđivali u skladu sa direktivama i pravnom stečevinom EU. Tako je Bosna i Hercegovina 
jedina zemlja u regiji koja u svojim propisima o javnim nabavkama nema implementirane aktuelne 
EU Direktive:  
 

- Direktiva EU Parlamenta i Vijeća broj 2004/17/EC, od 31.03.2004., 
- Direktiva EU Parlamenta i Vijeća broj 2004/18/EC, od 31.03.2004.,  
- Direktiva EU Parlamenta i Vijeća broj 2007/66/EC, od 11.12.2007., i 
- Direktiva EU Parlamenta i Vijeća broj 2009/81/EC, od 13.05.2009.46  

 
Zato se odredbama ZJN BiH ne tretiraju niti uspostavljaju standardi novije generacije, kao što su 

ekološki standardi i zaštita životne sredine, promoviranje tehnoloških ili drugih inovacija, ili 

poticanje društvene odgovornosti.  

Konačno, ZJN BiH se nije unaprijeđivao i usklađivao ni u skladu sa brojnim nedostacima i 

praktičnim problemima uočenim u njegovoj devetogodišnjoj implementaciji na terenu. Tako su u 

sistemu javnih nabavki Bosne i Hercegovine prisutni problemi: 

                                                           
45 Analiza je pripremljena od strane AJN BiH i usvojena na redovnoj sjednici Vijeća ministara BiH 12.07.2012 godine,  
http://www.tender.ba/images/stories/dokumenti/AKTUELNO/analiza-procedura-i-primjene-zjn.pdf  
46 Za više detalja vidi poglavlje 2. Međunarodni standardi ove analize. 

http://www.tender.ba/images/stories/dokumenti/AKTUELNO/analiza-procedura-i-primjene-zjn.pdf

- nepotrebno detaljnih zahtjeva koji se odnose na kvalifikaciju kandidata odnosno ponuđača i 
njihovo kruto tumačenje (npr. svi dokumenti koji se traže moraju biti dostavljeni u originalu 
ili ovjerenoj kopiji, ili problem sa određenim uslovima koje ZJN BiH uspostavlja a pravni 
sistem u Bosni i Hercegovini uopšte ne poznaje kao u slučaju uvjerenja o nepostojanju 
ozbiljnog profesionalnog prekršaja); 

- površnog odnosno nejasnog definisanja, ili dvosmislenog definisanja tenderske 
dokumentacije, pa u slučaju zahtjeva za pojašnjenje ili žalbe, ugovorni organ i ne zna 
odgovoriti zašto je postavio ili definisao određeni uslov ili uopšte ne može zauzeti stav šta je 
pravilno a šta ne; 

- naplaćivanja tenderske dokumentacije ponuđačima, što za direktnu posljedicu ima 
smanjenje broja učešća ponuđača na tenderima i nemogućnost uspješnog provođenja 
predmetnih nabavki otvorenim postupkom zbog neobezbjeđivanja obavezne 3 prihvatljive 
ponude, i što nije predviđeno u zakonima ni jedne evropske zemlje, niti naših susjeda; 

- izbjegavanja provođenje otvorenog ili ograničenog postupka javne nabavke, prvenstveno na 
način da ugovorni organi cijepaju vrijednost na više manjih ugovora, i onda te male ugovore 
dodjeljuju putem konkurentskog zahtjeva; 

- ponavljanja postupaka kada se primi manje od 3 ponude ili zahtjeva za učešće, što samo 
poskupljuje i odugovlači postupak, i u konačnici čini sistem neefikasnim; 

- rijetkog korištenja okvirnih sporazuma, i to prvenstveno zbog nepostojanje evidentnih 
prednosti njihovih korištenja u odnosu na redovne ugovore kao npr. smanjenje troškova 
postupka ili mogućnost okvirnih sporazuma sa više dobavljača, itd.; 

- nepotrebnog ograničenja nabavki putem direktnog sporazuma od 10% u odnosu na ukupan 
budžet nabavki, jer nabavke male vrijednosti u najvećem broju slučajeva treba da olakšaju 
postupke javnih nabavki ugovornim organima sa malim budžetom; 

- prečestog korištenje pregovaračkog postupka bez objave obavještenja jer odredbama ZJN 
BiH nisu od nabavke izuzeti oni ugovor za koje u Bosni i Hercegovini ne postoji tržište (npr. 
nabavka vode i struje za ugovorne organe, nabavka priključaka na gas, električnu energiju); 

- previše dugih rokova koji se primjenju u otvorenom, ograničenom i pregovaračkom 
postupku sa objavom obavještenja za nabavke koje su ispod međunarodnih vrijednosnih 
razreda, koji su duži nego u zemljama regije; 

- nedovoljnog osposobljavanja komisija za javne nabavke kod ugovornih organa i 
nepostojanja obaveznog certifikovanja službenika u komisijama; 

- interne kontrole unutar ugovornih organa ne prate realizaciju ugovora, iako se sve slabosti 
provedenog postupka javne nabavke upravo ogledaju u realizaciji ugovora (npr. prečesti 
anexi ugovora po pregovaračkom postupku bez objave obavještenja i višim cjenama, ili 
plaćanje ugovora po po znatno višim cijenama jer niko ne prati cijene iz ponuda na osnovu 
kojih je ponuđaču i dodjeljen ugovor), itd.  

 

 

Kako sam proces usklađivanje ZJN BiH sa direktivama i pravnom stečevinom EU, što je i 

međunarodna obaveza Bosne i Hercegovine po Sporazumu o stabilizaciji i pridruživanju i tzv. 

trećem Europskom partnerstvu47, podrazumjeva izmjenu i dopunu više od 50% aktuelnog 

zakonskog teksta, nameće se potreba izrade potpuno novog integralnog teksta ZJN BiH. 

Istovremeno, navedeni veliki obim nedorečenosti, nepreglednosti i nedefinisanosti akruelnih 

normativnih rješenja sistema javnih nabavki Bosne i Hercegovine, kao i značajni problemi koji se 

pojavljuju u praksi implementacije ZJN BiH govori u prilog preporuci za pripremu i usvajanje novog 

ZJN BiH. 

                                                           
47 Vidi fusnote 11. i 12. ove analize. 

Potreba pripreme novog zakonskog rješenja u oblasti javnih nabavki u BiH je prepoznata i od 
strane AJN BiH i Vijeća ministara BiH, ali i medjunarodnih organizacija i institucija prvenstveno 
Europske komisije i SIGMA programa OECD.  
 
Kodifikacija novih normi, odnosno uspostavljanje novog jedinstvenog sistema javnih nabavki u 
Bosni i Hercegovini treba da počiva na uočenim nepravilnostima i manjkavostima postojećeg 
normativnog okvira i njegove praktične primjene. Istovremeno, ovaj proces zahtijeva jasno 
razumijevanje problema i čvrstu posvećenost svih zainteresiranih aktera, tako da će u 
bosanskohercegovačkim političkim uslovima biti veoma interesantno pratiti ovaj proces u budućem 
periodu.  

Anex I. Pregled propisa o javnim nabavkama Bosne i Hercegovine 

 

 
Red. broj  

 
Naziv propisa 
 

 
Službeni Glasnik BiH 

1. ZAKONI  

1.1 Zakon o javnim nabavkama Bosne i Hercegovine  "SG" 49/04 

1.2 Zakon o izmjenama i dopunama Zakona o javnim nabavkama BiH  "SG" 19/05 

1.3 Zakon o izmjenama Zakona o javnim nabavkama BiH  "SG" 52/05 

1.4 Zakon o izmjeni Zakona o javnim nabavkama BiH  "SG" 94/05 

1.5 Zakon o izmjenama Zakona o javnim nabavkama BiH  "SG" 8/06 

1.6 Zakon o izmjenama Zakona o javnim nabavkama BIH  "SG" 24/06 

1.7 Zakon o dopunama Zakona o javnim nabavkama BiH  "SG" 70/06 

1.8 Zakon o izmjenama Zakona o javnim nabavkama BiH  "SG" 12/09 

1.9 Zakon o izmjenama Zakona o javnim nabavkama BiH "SG" 60/10 

2. ODLUKE  

2.1 Lista ugovornih organa koji su obavezni primjenjivati Zakona o javnim 
nabavkama BiH  

"SG" 03/05 

2.2 Lista o izmjeni liste ugovornih organa koji su obavezni primjenjivati Zakona o 
javnim nabavkama BiH  

"SG" 86/06 

2.3 Odluka o obaveznom korištenju preferencijalnog tretmana domaćeg  "SG" 29/09 

3. PRAVILNICI  

3.1 Pravilnik o postupku direktnog sporazuma  "SG" 53/06 

3.2 Pravilnik o akreditaciji i registraciji predavača javnih nabavki  "SG" 99/06 

3.3 Pravilnik o monitoringu postupaka javnih nabavki  "SG" 48/08 

3.4 Pravilnik o izmjenama i dopunama pravilnika o akreditaciji i registraciji 
predavača javnih nabavki  

"SG" 59/08 

3.5 Pravilnik o izmjeni Pravilnika o postupku direktnog sporazuma  "SG" 20/09 

3.6 Pravilnik o izmjenama i dopunama pravilnika o monitoringu postupaka javnih 
nabavki  

"SG" 50/10 

4. POSLOVNICI   

4.1 Poslovnik o radu Ureda za razmatranje žalbi Bosne i Hercegovine  "SG" 26/13 

5. UPUTSTVA  

5.1 Uputstvo o primjeni Zakona o javnim nabavkama BiH  "SG" 03/05 

5.2 Uputstvo o načinu vođenja zapisnika o otvaranju ponuda  "SG" 17/05 

5.3 Uputstvo o primjeni i korištenju modela standardne tenderske dokumentacije 
za postupke javnih nabavki  

"SG" 56/07 

5.4 Uputstvo o izmjeni Uputstva o načinu vođenja zapisnika o otvaranju ponuda  "SG" 27/08 

5.5 Uputstvo o izmjeni i dopuni uputstva o primjeni Zakona o javnim nabavkama 
BiH  

"SG" 24/09 

5.6 Uputstvo o pripremi i dostavi izvještaja o dodjeli ugovora u postupcima javnih 
nabavki  

"SG" 81/09 

5.7 Uputstvo o načinu objavljivanja obavještenja u postupcima javnih nabavki  "SG" 43/11 

5.8 Ispravka uputstva o načinu objavljivanja obavještenja u postupcima javnih 
nabavki  

"SG" 47/11 

http://www.javnenabavke.ba/index.php?id=10zak&zak=1&jezik=bs
http://www.javnenabavke.ba/index.php?id=10zak&zak=2&jezik=bs
http://www.javnenabavke.ba/index.php?id=10zak&zak=3&jezik=bs
http://www.javnenabavke.ba/index.php?id=10zak&zak=4&jezik=bs
http://www.javnenabavke.ba/index.php?id=10zak&zak=5&jezik=bs
http://www.javnenabavke.ba/index.php?id=10zak&zak=6&jezik=bs
http://www.javnenabavke.ba/index.php?id=10zak&zak=7&jezik=bs
http://www.javnenabavke.ba/index.php?id=10zak&zak=8&jezik=bs
http://www.javnenabavke.ba/index.php?id=10zak&zak=9&jezik=bs
http://www.javnenabavke.ba/index.php?id=10b3&jezik=bs
http://www.javnenabavke.ba/index.php?id=10pza&pza=9&jezik=bs
http://www.javnenabavke.ba/index.php?id=10pza&pza=9&jezik=bs
http://www.javnenabavke.ba/index.php?id=10pza&pza=10&jezik=bs
http://www.javnenabavke.ba/index.php?id=10pza&pza=10&jezik=bs
http://www.javnenabavke.ba/index.php?id=10pza&pza=11&jezik=bs
http://www.javnenabavke.ba/index.php?id=10b2&jezik=bs
http://www.javnenabavke.ba/index.php?id=10pza&pza=3&jezik=bs
http://www.javnenabavke.ba/index.php?id=10pza&pza=4&jezik=bs
http://www.javnenabavke.ba/index.php?id=10pza&pza=5&jezik=bs
http://www.javnenabavke.ba/index.php?id=10pza&pza=6&jezik=bs
http://www.javnenabavke.ba/index.php?id=10pza&pza=6&jezik=bs
http://www.javnenabavke.ba/index.php?id=10pza&pza=7&jezik=bs
http://www.javnenabavke.ba/index.php?id=10pza&pza=39&jezik=bs
http://www.javnenabavke.ba/index.php?id=10pza&pza=39&jezik=bs
http://www.javnenabavke.ba/index.php?id=10b1&jezik=bs
http://www.javnenabavke.ba/index.php?id=10pza&pza=41&jezik=bs
http://www.javnenabavke.ba/index.php?id=10b4&jezik=bs
http://www.javnenabavke.ba/index.php?id=10pza&pza=12&jezik=bs
http://www.javnenabavke.ba/index.php?id=10pza&pza=14&jezik=bs
http://www.javnenabavke.ba/index.php?id=10pza&pza=16&jezik=bs
http://www.javnenabavke.ba/index.php?id=10pza&pza=16&jezik=bs
http://www.javnenabavke.ba/index.php?id=10pza&pza=21&jezik=bs
http://www.javnenabavke.ba/index.php?id=10pza&pza=22&jezik=bs
http://www.javnenabavke.ba/index.php?id=10pza&pza=22&jezik=bs
http://www.javnenabavke.ba/index.php?id=10pza&pza=23&jezik=bs
http://www.javnenabavke.ba/index.php?id=10pza&pza=23&jezik=bs
http://www.javnenabavke.ba/index.php?id=10pza&pza=29&jezik=bs
http://www.javnenabavke.ba/index.php?id=10pza&pza=30&jezik=bs
http://www.javnenabavke.ba/index.php?id=10pza&pza=30&jezik=bs

5.9 Uputstvo o načinu upisa u Registar ugovornih organa i ponuđača u BiH  "SG" 07/13 

5.10 Uputstvo o izmjenama i dopunama Uputstva o načinu objavljivanja 
obavještenja u postupcima javnih nabavki  

"SG" 46/13 

5.11 Obavještenje o nabavci  "SG" 46/13 

5.12 Obavještenje o nabavci za konkurs za izradu idejnog rješenja  "SG" 46/13 

5.13 Obavještenje o dodjeli ugovora  "SG" 46/13 

5.14 Obavještenje o dodjeli ugovora za pregovarački postupak bez objavljivanja 
obavještenja o nabavci  

"SG" 46/13 

5.15 Obavještenje o poništenju postupka nabavke  "SG" 46/13 

5.16 Obavještenje o poništenju postupka nabavke za pregovarački postupak bez 
objavljivanja obavještenja o nabavci  

"SG" 46/13 

5.17 Dodatno obavještenje za konkurentski zahtjev  "SG" 46/13 

5.18 Obavještenje o nabavci sa međunarodnom objavom  "SG" 46/13 

5.19 Ispravka obavještenja  "SG" 46/13 

5.20 Registracijski obrazac  "SG" 46/13 

6. MODELI STANDARDNE TENDERSKE DOKUMENTACIJE   

6.1 Standardna pisma u postupcima javnih nabavki  "SG" 56/07 

6.2 Model konkurentskog zahtjeva za dostavu ponuda u postupcima javnih nabavki  "SG" 56/07 

6.3 Modeli standardne tenderske dokumentacije 
 za ugovore o javnoj nabavci putem otvorenog postupka  

"SG" 56/07 

6.4 Modeli standardne tenderske dokumentacije 
 za ugovore o javnoj nabavci putem ograničenog postupka  

"SG" 56/07 

6.5 Modeli standardne tenderske dokumentacije 
 za ugovore o javnoj nabavci putem pregovaračkog postupka  

"SG" 56/07 

 

 

 

http://www.javnenabavke.ba/index.php?id=10pza&pza=40&jezik=bs
http://www.javnenabavke.ba/index.php?id=10pza&pza=42&jezik=bs
http://www.javnenabavke.ba/index.php?id=10pza&pza=42&jezik=bs
http://www.javnenabavke.ba/index.php?id=10pza&pza=43&jezik=bs
http://www.javnenabavke.ba/index.php?id=10pza&pza=44&jezik=bs
http://www.javnenabavke.ba/index.php?id=10pza&pza=45&jezik=bs
http://www.javnenabavke.ba/index.php?id=10pza&pza=46&jezik=bs
http://www.javnenabavke.ba/index.php?id=10pza&pza=46&jezik=bs
http://www.javnenabavke.ba/index.php?id=10pza&pza=47&jezik=bs
http://www.javnenabavke.ba/index.php?id=10pza&pza=48&jezik=bs
http://www.javnenabavke.ba/index.php?id=10pza&pza=48&jezik=bs
http://www.javnenabavke.ba/index.php?id=10pza&pza=49&jezik=bs
http://www.javnenabavke.ba/index.php?id=10pza&pza=50&jezik=bs
http://www.javnenabavke.ba/index.php?id=10pza&pza=51&jezik=bs
http://www.javnenabavke.ba/index.php?id=10pza&pza=52&jezik=bs
http://www.javnenabavke.ba/index.php?id=10b5&jezik=bs
http://www.javnenabavke.ba/index.php?id=10pza&pza=24&jezik=bs
http://www.javnenabavke.ba/index.php?id=10pza&pza=25&jezik=bs
http://www.javnenabavke.ba/index.php?id=10pza&pza=26&jezik=bs
http://www.javnenabavke.ba/index.php?id=10pza&pza=26&jezik=bs
http://www.javnenabavke.ba/index.php?id=10pza&pza=27&jezik=bs
http://www.javnenabavke.ba/index.php?id=10pza&pza=27&jezik=bs
http://www.javnenabavke.ba/index.php?id=10pza&pza=28&jezik=bs
http://www.javnenabavke.ba/index.php?id=10pza&pza=28&jezik=bs

